
«

САПАР

№144 
(19822)Қызылорда облыстық қоғамдық-саяси газет

26 қыркүйек  /БЕЙСЕНБІ / 2019 жыл 

1929 жылдың 1 шілдесінен шығады

www.facebоok.com/syrboyi.kz/ https://twitter.com/syrboyi www.instagram.com/syrboyikz

ПРЕЗИДЕНТ

МҰРАӨРКЕН ТАНЫМПОЭЗИЯ

3 5 86

Сыр басылымының 
сенсациялары

Құмырсқаның
көйлегі

«Көгілдір отын»
жеткізіле басталды

Төрт тарау жол
жүрегімді түйрелеп...

Назерке САНИЯЗОВА.

БҰҰ Бас Ассамблеясының 
74-ші сессиясы аясында Мемле
кет басшысы БҰҰ Өркениеттер 
Альянсының Жоғары өкілі 
Мигель Анхель Моратинос-
пен және «Bloomberg» ақ парат 
агенттігінің негізін қалау шы 
әрі иесі Майкл Блум бергпен 
кездесті. Мемлекет бас-
шысының Нью-Йоркке жа саған 
сапарының алғашқы күніне 
құрылған ресми бағ дар ламасы 
америкалық ірі ком паниялардың 
басшылары қа тысқан жиын 
өткізуімен түйінделді.

24-25 қыркүйекте Қазақ-
стан Президенті БҰҰ Бас 
Ассамблеясының 74-ші сессия
сы Жалпы дебаттарының ашы
луына қатысты. Осы күндері 
Мемлекет басшысы Швей
цария Конфедерациясының 
Президенті Ули Маурермен, 
Болгария Президенті Румен 
Радевпен кездесіп, Польша 
Президенті Анджей Дудамен 
келіссөз жүргізді. Сондай-ақ, 
Қазақстан Президенті Грузия 
Президенті Саломе Зурабиш
вилимен, Украина Президенті 
Владимир Зеленскиймен, Иор
дания Королі ІІ Абдалламен 
және БҰҰ Бас хатшысы Анто
ниу Гутерришпен кездесті. 

Ал кеше Қазақстан Прези-
денті Қасым-Жомарт Тоқаев 
АҚШ-тың Нью-Йорк қаласында 
өткен БҰҰ Бас Ассамблея
сы 74-сессиясының Жалпы 
дебатын да сөз сөйледі. Мемле
кет бас шысының сөз сөйлеуі 
Нью-Йорк сапарының басты 
оқиғасы саналады.

Қазақстан Президенті 
халық аралық беделді мінберде 
БҰҰ бүкіл адамзаттың мүддесін 
қорғайтын әмбебап әрі бірегей 
ұйым екенін мәлімдеді.

– Бүгінде Ұлттар ұйымы 
ғаламдық даму және өрке-
ниеттер сабақтастығын қамта-
масыз етуде аса маңызды рөл 
атқарып келеді. Бас хатшы 
Антониу Гутерриштің әр адам 
мен мемлекет тағдырын ортақ 
құндылық деп тауып, назар
дан тыс қалдырмау идеясын 
Қазақстан толық қолдайды,– 
деді Қасым-Жомарт Тоқаев.

Мемлекет басшысы 2030 
жылға дейінгі Тұрақты даму 
мақсаттарын жүзеге асыру
да елеулі кедергі келтіріп 
отырған әлемдегі геосая
си және геоэкономикалық 
өзгерістерге қатысты өзінің 
алаңдаушылығын білдірді.

Осыған байланысты Пре
зидент ғаламның жаңа шынайы 
келбеті жағдайындағы сын-
қатерлердің негізгі факторла
рын атап көрсетті.

– Біріншіден, ескі қақты-
ғыстардың қайта қаулап, әлемнің 
әр түкпіріндегі жағдайдың 
ушығуы бұрынғы бөліністердің 
жігін ашып, жаһандық дер
жаваларды толықтай әскери 
қақтығыс жағдайына жеткізіп, 
жаңа мәселелер туындатып 
отыр, – деді Қасым-Жомарт 
Тоқаев.

Мемлекет басшысы екінші 
фактор ретінде ғаламдық және 
аймақтық ойыншылар арасын-
дағы қарым-қатынаста бір-

біріне деген сенімнің жоқтығын 
атады. Оның айтуынша, бұл 
бүгінгі қауіпсіздік құрылымы 
мен қарулануды бақылау 
жүйесінің іргесін сөгіп, жаппай 
қарулануға әкеп соғуы мүмкін.

– Бұл сын-қатерлерді ұзақ 
мерзімді санкциялар, сау-
да соғысы, ғарыштағы бақ та-

ластықтың артуы, кибертех-
нологиялар мен жасанды 
интеллект тереңдетіп жіберді. 
Осы айтылғандардың барлығы 
ушыққан фундаменталды дағ-
дарыстың қауіпті аспекті лерінің 
көрінісі,– деді Президент.

Мемлекет басшысы үшінші 
фактор ретінде Солтүстік пен 

Оңтүстік арасындағы әлеу-
меттік, экономикалық және тех -
нологиялық теңсіздікті, көз қа-
растар қақтығысының артуын, 
сонымен қатар ғаламдық қарыз 
дағдарысын атап көрсетті.

Қасым-Жомарт Тоқаев про
текционизм мен ұлтшылдық 
саясатының күшеюі халық-

аралық әріптестік пен ынтымақ-
тастыққа кедергі келтіріп отыр 
деп санайды.

Ғаламдық тұрақсыздық 
фак  торын тудыратын төртінші 
мәселе – қоршаған ортаның 
тозуы. Президент Орталық 
Азиядағы климаттың өзгеруі 
даланың шөлге айналуына, 
мұздықтардың еруіне және 
ауыз су мен ағын судың қайнар 
көзінің тартылуына әкеліп 
соғатынын мәлімдеді.

– Осындай күрделі жағдайда 
Қазақстан инклюзивті және 
тұрақты даму, жан-жақты диа
лог пен бейбітшілікті сақтау 
саясатын ұдайы жүзеге асырып 
келеді, – деді Мемлекет басшы
сы.

Президент ядролық қару-
дан азат бейбітшілікке қол 
жет кізу Қазақстан үшін негізгі 
басымдық болып табылатынын 
атап өтті. Баяндамада елі міз дің 
антиядролық бастамаларына, 
Қазақстанның Тұңғыш Пре-
зиденті – Елбасы Нұрсұлтан 
Назарбаевтың қаруды таратпау 
және қарусыздану процесіне 
қосқан елеулі үлесіне зор көңіл 
бөлінді.

Қасым-Жомарт Тоқаев 
Иранға қатысты жан-жақты 
қамтылған бірлескен іс-
қимылдар жоспары мен Ко
рей түбегін ядролық қарусыз

дандыруды жүзеге асырудағы 
проблемалар тарап тардың өзара 
мүдделерін ескере отырып, 
тек саяси әдіс-тәсілмен ғана 
шешілуі керек деп есептейді.

Мемлекет басшысы өз баян-
дамасында Азиядағы өзара 
ықпалдастық және сенім ша
ралары жөніндегі кеңесті 
қауіпсіздік пен даму бойынша 
толыққанды аймақтық ұйым 
ретінде қайта құруды ұсынды. 
Оның айтуынша, Қазақстан бұл 
ұсынысты 2020 жылы аталған 
ұйымға төрағалық ету кезінде 

жүзеге асыруды қолға алмақ.
Президент Ауғанстан мен 

Таяу Шығыстағы жағдайға 
қатысты біздің елдің ұстанымын 
айтып, «Жусан» гуманитарлық 
операциясының тәжірибесімен 
бөлісуге әзір екенін білдірді.   

Қасым-Жомарт Тоқаев БҰҰ 
өз миссиясын орындау барысын
да кезігетін кейбір кедергілерге 
назар аударды. Осы орайда, 
Мемлекет басшысы Бас хатшы 
Антониу Гутерриштің БҰҰ-ны 
реформалау жөніндегі нақты 
әрі батыл қадамдарын ұйымға 
мүше-мемлекеттердің барлығы 
кеңінен қолдауға лайықты 
екенін атап өтті.

Тұрақты даму мақсаттары 
туралы айта келе, Прези
дент биылғы мамыр айын
да Қазақстанда ашылған 
Халықаралық ұйымдар ғима-
ратының базасында Орта-
лық Азия мемлекеттері мен 
Ауғанстан үшін Тұрақты 
даму орталығын құру жөнінде 
ұсыныс білдірді.

***
Мемлекет басшысы 

БҰҰ Бас Ассамблеясы 
74-ші сессиясының ресми 
іс-шаралары аясында 
АҚШ Президенті Дональд 
Трамппен қысқа кездесу 
өткізді.
Әңгімелесу барысында екі 

ел көшбасшылары Қазақстан 
мен Американың кеңейтілген 
стратегиялық серіктестігінің 
өзекті мәселелері мен перспек
тиваларын талқылады.

Қасым-Жомарт Тоқаев АҚШ-
пен саяси, сауда-экономикалық, 
гуманитарлық, сондай-ақ өңір-
лік және жаһандық қауіп-
сіздікті қамтамасыз ету са-
ла   ларындағы жан-жақты 
қа рым-қатынастарды одан әрі 
нығайтуды жалғастыра бе ре-
тінін атап өтті.

ҚАЗАҚСТАН ҰСТАНЫМЫ – БЕЙБІТШІЛІКТІ САҚТАУ
23 қыркүйекте Қазақстан Президенті Қасым-

Жомарт Тоқаевтың Нью-Йоркке сапары АҚШ-тағы 
ықпалды талдау орталығы саналатын «Atlantic Council» 
(«Атлантикалық кеңес») ұйымының қолдауымен 
ұйымдастырылған белгілі америкалық саясаткерлермен 
және сарапшылар қауымдастығының өкілдерімен 
кездесумен басталды.

Өңірлік коммуникациялар 
қызметі алаңында өткен бри
фингте спортшылар кешегі 
әлемдік дода кезіндегі әсерімен 
бөлісті. Өздерін зор қошеметпен 
күтіп алған жанкүйерлеріне 
алғыс білдірді. 

– Жарыс оңай, қарсыластар 
осал болған жоқ. Әйтсе де, 
Сыр өңірінен Тұрсынбай екеу-
міз қатысып, қазақ еліне жүлде 
сыйлағанымызға қуаныш ты-
мыз. Кемшін тұсымызды жөн-
деуге тырысып, келер жылғы 
Олимпиададан бұдан да жоғары 
көрсеткішпен оралуға күш сала
мыз, – деді Қ.Қоңқабаев. 

Еске салсақ, көрші 
мемлекеттегі дүбірлі дода қоры-
тындысы бойынша Қазақстан 
жалпыкомандалық есепте 1 ал

тын, 1 күміс, 4 қола медальмен 
3-орынды иеленді. Бұл сында 
аса ауыр салмақтағы Қамшыбек 
Қоңқабаев – күміс, 75 келідегі 
Тұрсынбай Құлахмет қола 
жүлделерді еншіледі. Былғары 
қолғап шеберлері бір ай дема
лыстан кейін Токио Олимпиа
дасына дайындықты бастамақ. 

Облыстық дене шынықтыру 
және спорт басқармасының бас
шысы Олжас Әкімов олардың 
алаңсыз жаттығуы үшін барлық 
жағдай жасалғанын жеткізді. 

– Жалақылары жақсы. Оқу-
жаттығу жиыны немесе қандай 
да бір жарысқа еш кедергісіз 
қатыса алады. Екеуіне тек 
дайындықты күшейту керек, – 
деді ол.

«Қоржынымыз
бос қайтпайды»

Екатеринбургта (Ресей) өткен Әлем чемпионатының 
жүлдегерлері, қызылордалық боксшылар Қамшыбек 
Қоңқабаев пен Тұрсынбай Құлахмет «Токио 
Олимпиадасынан қоржынымыз бос қайтпайды» деп 
отыр. 

Асқар Ұзақбайұлына Бай-
қоңыр қаласында атқарылып 
жатқан жұмыстар жайлы облыс 
әкімі Қуанышбек Ысқақов баян
дады. 

«Нұрлы жер» бағдарламасы 
аясында 50 пәтерлі бес үй дің 
құ ры лысы аяқталды. Құры-
лыс тың жалпы аумағы -15,7 
мың шаршы метр, мұнда 250 
пә тер бар. Үйлер орталық су 
және кәріз жүйесіне қосылған. 
Жылу және ыстық сумен қамта-
масыз ету үшін табиғи газ
бен автономды бу қазандығы 
ор на тылған. Қазіргі уақытта  
бас  пана кезегінде тұрған Бай-

қоңырдағы ҚР азаматтарына 
пә тер берілуде», – деді аймақ 
басшысы.

Айта кетейік, «Қызылорда 
облысын газдандыру және жаңа 
активтер құру» инвестициялық 
жобасын іске асыру аясында 
Байқоңыр қаласын «Бейнеу - 
Шымкент» газ құбырына қосу 
және Байқоңыр қаласының 
жеткізуші газ құбыры мен 
кварталішілік газ тарату желі-
лерін салу бойынша жұ мыстар 
жүргізілді. Бүгінде қазақстандық 
әлеуметтік нысандар мен бой 
көтерген 5 көпқабатты тұрғын 
үй газ желілеріне қосылған. 

ҮКІМЕТ БАСШЫСЫ БАЙҚОҢЫРДА БОЛДЫ

Тұтынушылар үшін газ бағасы 
текше метріне – 20,90 теңге. 

Премьер-Министрге «Бай-
қоңыр» кешенінде еркін эко-
номикалық аймақ құруға 
бай  ла нысты жұмыстар да 
баян далды.  

Содан соң, Асқар Ма
мин қонақ үй кешендерінің 
құрылыс барысына, атап 
айтқанда, «Ресей» қонақ үйі 
мен «Нөлдік квартал» қонақ 
үй кешенін қайта жаңғырту 
жұмыстарына қанықты. «Ре
сей» қонақ үйінің ғимараты 
1969 жылы салынған. Нысан-
ды қайта жаңғырту 2013 жылы 
маусымда басталған болатын. 

Қазіргі таңда қаланың 

ойын-сауық, туристік әлеуетін 
арттыру үшін Қызылорда 
облысының әкімдігі мен 
Байқоңыр қаласының әкім-
шілігі «Ресей» қонақ үйі мен 
«Нөлдік квартал» нысан
дарын жалға алу мәселесін 
талқылауда. 

Облысқа жұмыс сапа-
рының соңында ҚР Премьер-
Министрі «Союз МС-15» бас-
қарылатын ғарыш кемесінің 
ұшырылу шарасына қатысты. 
Ғарышкерлер – Олег Скри
почка (РФ), Джессика Меир 
(АҚШ) және Хазза аль-
Мансури (БАӘ).

«СБ» ақпарат.

Жұмыс сапары барысында Қазақстан Республикасының 
Премьер-Министрі Асқар Мамин Байқоңыр қаласының 
әлеуметтік-экономикалық дамуымен, сонымен қатар, 
ғарыш саласындағы Қазақстан-Ресей тараптарының ортақ 
жобаларын жүзеге асыру барысымен танысты. «Союз МС-
15» басқарылатын ғарыш кемесінің ұшырылуы шарасына 
қатысты. Жұлдызды қалашықта «Нұрлы жер» мемлекеттік 
бағдарламасы аясында салынған тұрғын үйлерді аралап 
көріп, қаланы  газдандыру жұмыстарымен танысты деп 
хабарлайды облыс әкімінің баспасөз қызметі.

Суреттерді түсірген Б.ЕСЖАНОВ.

Мөлдір ҚАЛЫМБЕТ.

Айнұр БАТТАЛОВА.

Президент Жолдауында əлеу
мет тік стандарттарға деген жаңа 
ұстанымды жария етті. Ол аза мат
тардың тұрмыстіршілігіне, өмір
лік маңызды мəселелерге жəне 
əлеуметтік қорғалуына бағдар
лануымен көрініс тапты. Еліміздің 
əр азаматының əлауқатының 
жақсаруы тікелей мемлекеттің да
муына, сондайақ сол азаматтардың 
өз өміріне, елді дамытуға қосатын 
үлесіне байланыс ты екені айтылды. 

Кез келген дамыған мемле
кет əлеуметтің əлсіз топтарына 
қолдау жасауды мойнына алады. 
Ал бұл санатқа жатпайтын уақытша 
жұмыссыздарға қатысты прагма
тизм жəне ортақ жауапкершілік 
принциптері қолданылмақ. Қа зақ
стан ның жаңа əлеуметтік саяса
ты ның негізгі екі принципі бар: 
əлеуметтік кепілдіктер жəне жеке
леген адамдардың жауапкершілігі. 
Осы екі принцип əділетті əлеуметтік 
саясаттың түпқазығына айналмақ. 
Алайда əділетті əлеуметтік саясат 
дегеніміз – əлеуметтік шығындарды 
шектеусіз өсіре беру деген сөз емес. 
Мұндай мемлекеттің экономика
сы түбінде тоқырауға ұшырайды. 
Бұл патерналистік пиғылдың жап
пай күшеюіне əкеліп соғады. Жан
жақты сарапталмай қабылданған 
шешімдердің салдарынан əлеуметтік 
көмек алатындар саны соңғы бес 
жылда 77 мың адамнан 1,4 миллион 
адамға артқан. 

Əділетті əлеуметтік саясаттың 
негізгі сипаты тек жəрдемақы төле
мі мен өлшенбейді, ол əділетті 
мүм кіндік беруден тұрады. Яғни, 
əлеуметтік төлем алатындарды кə
сіп ке баулу, ұлттық кəсіпкерлікті 
барынша дамыту қолға алынады. 
Сондықтан да Президент Қасым
Жомарт Тоқаев Үкіметке «Атаме
кен» ұлттық палатасымен бірлесе 
отырып, бір ай ішінде көп балалы 
аналарды микро жəне шағын бизнес
ке жұмылдыратын, соның ішінде, 
үйде отырыпақ кəсіппен қамтитын 
арнайы бағдарлама əзірлеуді тап
сырды. Яғни, «əділеттілік деге німіз» 
– мемлекеттің «шектеусіз жəрдем
ақыларды төлеуі» деген түсініктен 
арылуымыз қажет. Əлеуметтік көмек 
адамды еңбек етуге ынталандыруы 
тиіс. Аз қамтылған отбасылар үшін 
кепілдендірілген əлеуметтік көмек 
енгізілетін болады. Одан басқа 
шағын жəне орта бизнеске мемле
кет тарапынан қаржылай қолдау 
көрсету жүйесі құрылып; əлеуметтік 
бағыттарға – отбасы бизнесін құруға, 
ең алдымен, көпбалалы жəне жағ
дайы төмен отбасыларға баса мəн 
бере отырып, бизнеске қолдау 
көрсетіледі. Демек, шағын бизнеске 
түсетін ауыртпалық азаяды. 2020 
жылғы қаңтардан бастап, микро 
жəне шағын бизнес субъектілеріне 
тексеріс жүргізуге үш жылға тыйым 
салу туралы шешім күшіне енеді. 

Президент халықты толғандырып 
жүрген барлық мəселелерге 

дерлік тоқталды. Оның ішінде, 
басқарылатын урбанизация жəне 
бірыңғай тұрғын үй саясаты да бар. 

Мемлекет басшысы атап 
өткендей, осы күнге дейін «Қазақстан 
Республикасы астанасының мəрте
бесі туралы» жəне «Алматы қала
сының ерекше мəртебесі туралы» 
заңдар өзінің тиімділігін көрсетті. 
Бірақ бүгінде бұл заңдарды 
жетілдіру қажет. Осыған орай ең 
ірі үш қала əкімдіктерінің құзыреті, 
соның ішін де қала құрылысы сая
саты, көлік инфрақұрылымы, 
қала сəулетін қалыптастыру сала
сының құзыреттері кеңейтіледі. 
Республикалық маңызы бар қала
лардағы халық санының көптігі 
халықты əлеуметтікэкономикалық 
қажеттілігін толық қамтамасыз 
ету тұрғысынан алаңдаушылыққа 
негіз болып отыр. Ірі қалалардың 
тұрғындары көбейіп келе жат
қанымен, Павлодар жəне Петро
павл сынды қалаларда адамдар мен 
еңбек ресурстарының тапшылығы 
бар. Үкімет көшіқон үдерісін 
басқару үшін шара қабылдап, тұр
ғындар, əсіресе, əлеуметтік тұр
ғыдан əлсіз топтар үшін баспа наның 
қолжетімділігін арттыру керек. 

2019 жылдың 1 ақпанына қара
ғанда, Қазақстандағы қала тұрғын
дарының саны 58,1%ға жетіп, 2009 
жылмен салыстырғанда 4,9%ға 
өскен. Сонымен бірге үш миллионер 
қала пайда болды: Алматы (1 856 480 
адам), НұрСұлтан (1 080 298 адам), 
Шымкент (1 011 538 адам). 

Қала халқының табиғи өсімі, елді 
мекендердің қала мəртебесін алуы, 
қала маңы аудандарының пайда бо
луы, ауылды жерден қалаға қарай 
көшу, қалалық болуға ұмтылу – 
мұның бəрі урбанизация үрдісінің 
көрінісі. Ондай қаланың бірі – Шым
кент. 

Шымкент халқының саны жыл 
санап артуда. Мəселен, 2013 жылы 
халық саны – 683 300, 2015 жылы 
– 858 147, 2018 жылы – 1 010 855 
болса, 2019 жылы 1 011 538 адам 
болды. Осылайша Шымкент милли
онды қала атанды. Көшіқон айыр
масы мен демографиялық табиғи 
өсім бірнеше есеге өсті. Шымкенттің 
аумағы кеңейіп, жаңа шекара
сы бекітілгені белгілі. Урбандалу 

нəтижесінде Шымкент қаласының 
аумағы бастапқыда 40 мың гектар
дан 117 мың гектарға ұлғайды. Қала 
маңына іргелес орналасқан 44 елді 
мекен Шымкент аумағына өтті. Ал 
енді республикалық маңызы бар 
қаланың басты мақсаты – сол елді 
мекендердің инфрақұрылымдық 
жағдайын қалалық деңгейге жеткізу.

Мұндай урбанизация үдерісі 
индустриялық аймақтарға тəн. Де
генмен, ең жақсы жетістіктердің 
де өзіндік қиындықтары бола
ды. Халқы тығыз орналасқан ірі 
қаланың қажеттіліктерін бақылау, 
мəселелерін шешу үшін лайықты 
деңгейде қолдау қажет. Əлемдік 
тəжірибеде осы уақыт аралығында 
мегаполисте жұмыссыздық, əлеу
меттік жағдайдың төмендеуі, кей 
аудандарда инфрақұрылымдық 
жағ дайдың өзгеруі немесе болма
уы, экологиялық жəне əлеуметтік 
мəселелердің көбеюі көрініс таба
ды. Мегаполис дамыған сайын бұл 
мəселелер қолға алынады.

Баспаналы болудың 
тиімді тетігі
Баспана – қоғамның ең күрделі 

проблемаларының бірі. Осы 
күнге дейін халықты баспанамен 
қамтуды көздеген түрлі бағдарлама 
жұмыс істеп жатыр. Сонда да бас
панасы жоқтардың саны аз емес. 
Қазақстан Республикасының Тұң
ғыш Президенті – Елбасы Қоры
ның жанындағы Əлемдік эконо
мика жəне саясат институтының 
де  регіне сүйенсек, соңғы 10 жылда 
тұр ғын үймен қамтамасыз ету 30 
пайызға өскен. Алдағы 12 жылда 
бұл көрсеткішті 40 пайызға арттыру 
жоспарланған, яғни баспанамен қам
ту жылына 3,3 пайызға өсіп отыр. 

Баспанаға сұраныс көп болға
нымен, сауда аз – халықтың төлем 
қабілеті төмен. Тұтас халықтың ба
спана мəселесін шешуге тиімді мем
лекеттік саясат қажет. Мемлекет бас
шысы ҚасымЖомарт Тоқаев өзінің 
ұлықтау рəсімінде «Түрлі санаттағы 
азаматтардың қолжетімді баспанаға 
ие болуына айрықша назар аудара
мын. Біздің алдымызда Бірыңғай 
тұрғын үй саясатын жасақтау міндеті 
тұр. Үкімет осы бағытта нақты шара
лар қабылдайды», – деді. 

Индустрия жəне инфра құры
лымдық даму министрлігінің мəлі
метіне сүйенсек, бүгінгі таңда 
елімізде 31 мың көпбалалы жəне 
тұрмысы төмен отбасы баспана кезе

гінде тұр. Алдағы 7 жылда 42 000 
арендалық пəтер салынбақ. Биыл
дан бастап жыл сайын 6 мың пəтер 
беріліп отырады. 2021 жылға дейін 
жұмысшы жастарға 3 мың пəтер 
беріледі. Мемлекет басшысының 
тапсырмасына сəйкес, биыл Нұр
Сұлтан, Алматы жəне Шымкент 
қалаларында жұмыс істеп жатқан 
жастарға арнап 1 мың пəтер салу 
жос парланып отыр. 

Ел тұрғындарын баспанамен 
қамтамасыз ету мəселесі – биліктің 
назарында. Бастапқыда əлеуметтік 
мүддеге орайластырылған «720
25» бағдарламасы аясында қарыз 
алушының отбасылық табысы орта
ша есеппен айына 320 мың теңгені 
құрауы тиіс еді. Табысы аз адам
дар бұған қатыса алмай отыр. Осы 
ретте еліміздегі республикалық 
маңызы бар қала – Шымкентте ба
спана құрылысы қарқын алған. 
Таяу да Шымкентте «Бақытты от
басы» тұрғын үй бағдарламасы іске 
қосылды. «Бақытты отбасының» 
бұған дейінгі бағдарламалардан 
өзгешелігі бар. Несие шарты да 
тиімді, жылдық мөлшері – 2 пай
ыз. Оған көпбалалы отбасылар, 
мүмкіндігі шектеулі балаларды 
тəрбиелеп отырған отбасылар мен 
кəмелет жасына толмаған балалары 
бар толық емес отбасылар қатыса 
алады. Бір ғана талап бар. Ол – та
быс көлемі отбасы мүшелеріне 
шаққанда адам басына 42 мың 500 
теңгеден асып кетпеуі керек. Несие 
сомасының 10 пайызы көлеміндегі 
алғашқы жарна болған жағдайда 
жылына 2% мөлшерлемемен несие 
беріледі. Мерзімі – 20 жылға дейін. 
Банк өкілдері мұндай мүмкіндіктің 
бұрынсоңды болмағанын айтады. 

Бұл бағдарламаның көмегімен 
жаңа жəне қолданыстағы үйден пəтер 
немесе жер үй сатып алуға болады. 
Ең жоғары займ сомасы – Шымкент 
қаласында 15 миллион теңге. Өтінім 
беруші жылжымайтын мүлікті бас
пана кезегінде тұрған аймақта ғана 
сатып ала алады. 

Биыл Елбасының бастамасы
мен іске қосылған «Бақытты отба
сы» бағдарламасы бойынша жыл 
соңына дейін кем дегенде 6 мың 
отбасы баспанамен қамтамасыз 
етіледі. Президенттің айтуынша, 
кезекте тұрған аз қамтылған көп 
балалы отбасыларға баспана беру 
мəселесін үш жыл ішінде шешу ке
рек. Бүгінде олардың саны 30 мыңға 
жуық. Баспана сатып алуға жағдайы 
жоқ азаматтарға əлеуметтік жалға 
алу тəртібімен қоныстану үшін 
мүмкіндік беру қажет. Мемлекет 
2022 жылға қарай осы мақсаттарға 
240 миллиард теңгеден астам 
қаражат бөледі. 

Үкімет жыл соңына дейін жал
дамалы пəтерлерге, сондайақ «Ба
қытты отбасы» бағдарламасы бой
ынша жеңілдетілген баспана заемын 
алуға кезекте тұрғандарды есепке 
алудың ұлттық бірыңғай жүйесін 
құруы тиіс. 

Қазіргі таңда тұрғын үй
коммуналдық шаруашылығы сала
сында, көпқабатты тұрғын үйлерді 
басқару, күтіпұстау, оларға қызмет 
көрсету ең басты жəне өткір де өзекті 
мəселелердің біріне айналып отыр. 

Коммуналдық желілердің то
зуы 65 пайыздан 57 пайызға төмен
дегеніне қарамастан, бұл көрсеткіш 
жоғары болып отыр. Көп пəтерлі 
78 мың үйдің 18 мыңнан астамы 
жөндеуді қажет етеді. Өңірлерге 
тұр ғын үй қорын жаңғырту жəне 
жөндеу үшін екі жыл ішінде бюд
жеттік несие түрінде 30 миллиард 
теңгеден астам қаражат бөлу ке
рек. 2022 жылға қарай өңірлерді 
да мыту бюджеті 800 миллиард 
тең геден асып кетеді. Əкімдерге 
жер  гілікті мəслихаттармен бірі
гіп, осы қаражаттың жартысын 
тұр  ғын үйкоммуналдық шаруа
шы   лығын жаңғырту ісін бірлесе 
қаржыландыруға жəне өңір тұрғын 
дарының өзекті əлеуметтік мəселе 
лерін шешуге бағыттауды қамтама
сыз ету керек. 

Тұрғын үйкоммуналдық шаруа
шы лығы еліміз, халқымыз үшін ең 
маңызды мəселелердің бірі. Бұл 
салада шешілмей келе жатқан мə
селе де көп. Саланы дамытуды 
көздейтін бірқатар ережелер заң
намада жанжақты белгіленген. 
«Қазақстан Республикасының кейбір 
заңнамалық актілеріне тұрғын 
үйкомму налдық шаруашылық 
мəселе лері бойынша өзгерістер мен 
толықтырулар енгізу туралы» заң 
жобасы тұрғын үй қорын басқарудың 
жаңа моделін енгізуге, көп пəтерлі 
тұрғын үйлерді кондоминиум 
объектілері ретінде тіркеу тəртібін 
айқындауға жəне кондоминиум 
объек тілерін басқару жəне күтіп
ұстау жөніндегі қызметті реттеуге, 
жергілікті атқарушы органдардың 
жергілікті бюджет қаражаты есебінен 
қолда бар көппəтерлі тұрғын үйлерді 
техникалық зерттепқарауды қамта
масыз ету, оларды тіркеу жəне сəй
кес  тендіру құжаттарын дайындау 
бо йынша құзыретін айқындауға, 
жер гілікті атқарушы органдардың 
тұр ғын үй инспекциясының құзыре
тін нақтылауға бағытталған. Қазіргі 
таң да бұл заң жобасы Сенатта 
қаралуда. 

Заң жобасы қаражатты жұм сау
дың ашықтығын, сондайақ халыққа 
қаржылық жүктемені төмендетуді, 
ірі жөндеу жұмыс тарына жұмсалған 
қаражаттың жұмсалуын тиісті бақы
лауды қамтамасыз етеді. Сондықтан 
бүгінгі заң жобасы аталған сала бой
ынша жүктелген міндеттерді жан
жақты, тиімді шешуге ықпал ететін 
болады. 

Мемлекет басшысының айтуын
ша, халықты қолжетімді баспанамен 
қамту үшін бірыңғай тұрғын үй саяса
тын жасақтау қолға алынады. Прези
дент еңбек ететін тұрғындарды жəне 
халықтың əлсіз топтарын қолдау сая
сатын жалғастыруды көздейді. Жол
дауда белгіленген тапсырмалар бой
ынша Парламенттің алдында үлкен 
міндеттер тұр. Жолдауды жүзеге 
асыру бойынша бірқатар заңдар 
қабылданатын болады. Экономи
каны дамытумен қатар, əлеуметтік 
мəселелердің оңтайлы шешілуі əр 
қазақстандық үшін маңызды. 

Айгүл ҚАПБАРОВА, 
Парламент Сенатының

депутаты.
“Egemen Qazagstan” газеті.

Бірінші мəселе бойынша 
облыстық денсаулық сақтау басқар
масының басшысы Жақсылық 
Əбдусəметов баяндады. 

Облыста 790 мың тұрғынға 23 
стационарлық, 19 амбулаториялық 
емханалық ұйым медициналық 
қызмет көрсетеді. Қаржыландыру 
көлемі соңғы 6 жылда 39,8 про
центке артқан. Нəтижесінде соңғы 
3 жылда медициналық ұйымдардың 
құралжабдықтармен жарақтануы 
43 процентке артып, 73,2 процентті 
құраған. 

Мемлекеттікжекеменшік əріп
тестік аясында биыл 9 дəрігерлік 
амбулатория, жергілікті бюджет 
есебінен 4 фельдшерлікакушерлік 
бекет қолданысқа берілген. 

– Осы қыркүйек айында Қазалы 
ауданаралық ауруханасында ангио
граф қондырғысы іске қосылып, Арал, 
Қазалы, Қармақшы аудандарының 
тұрғындарына көмек көрсетілді. 
Мемлекеттікжекеменшік əріптестік 
шеңберінде облыстық медициналық 
орталығына ангиограф қондырғысы 
мен компьютерлік томограф(КТ), 
Байқоңыр қаласындағы филиал мен 
Жаңақорған аудандық орталық ау
руханасына КТ құрылғысын ор
нату жос парлануда.  Ал, дəрігер 
тапшылығын шешу үшін біз өз та
рапымыздан соңғы 3 жыл көлемінде 
399 жас маманды медициналық 
мекемелерге тартып, оның 49 

процентін бастапқы медициналық 
санитарлық көмек көрсету 
ұйымдарына жолдадық. Биыл 62 жас 
маман жұмысқа тұрса, алдағы айда 
қосымша 40қа жуық маман келеді 
деп күтілуде,– деді басқарма басшы
сы. 

Нəтижесінде қазір медициналық 
ұйымдардың дəрігерлермен қамтылу 
көрсеткіші 82 процентке жетті. 

Бүгінде мүгедектікті тағайындау 
мəселесі өзекті екені белгілі. Об
лыста биылғы 6 айда 30008 мүгедек 
болса, оның 14149ы ІІІ топ, 11345і 
ІІІ топ жəне 4514ін 16 жасқа дейінгі 
мүгедек балалар құрайды. 

– Мүгедектікті тағайындау 
салааралық бағыттағы жұмыстар 
болып саналады. Атап айтсақ, 
мүгедектік белгілері бар науқастарды 
динамикалық бақылау, мүгедектік 
белгілері анықталса, науқас тіркелген 
емханадан медициналықəлеуметтік 
сараптау комиссиясына жолдау 
денсаулық сақтау басқармасына 
қарасты бастапқы медициналық 
санитариялық көмек көрсету ұйым
дары арқылы жүргізіледі. Мү гедектік 
тобын тағайындау еңбек, əлеуметтік 
қорғау жəне көшіқон департаменті 
арқылы жүргізіледі. Облыстағы 19 
БМСКК ұйымы дəрігерлік кеңес ко
миссиясымен қамтылған,– деп атап 
өтті Ж.Əбдусəметов.

Биыл 6 айда 1197 адамға алғаш 
рет мүгедектік тағайындалған. 1197 

мүгедектің 831і ересек болса, 366
сы бала. Ересектердің 83,6 проценті 
еңбекке қабілетті жастағылар. 

Мүгедектікке шығудың нозо
логиялық құрылымын саралағанда, 
бірінші орында қан айналым жүйесі 
аурулары  болса, екінші орын
да қатерлі ісік, ал үшінші кезекте, 
жарақаттар салдарынан алғашқы 
мүгедектікке шығу басымдылығы 
анықталса, төртінші орында – көз ау
рулары.

Ал тегін медициналық көмектің 
кепілдік берілген көлемі шеңберінде 
дəрілік заттармен қамтамасыз 
ету мақсатында 48 ауру түрі бо
йынша 320 халықаралық атаумен 
дəрілік препараттарға тапсырыс 
жасалған. Бүгінде СК «Фармация» 
ЖШС бірыңғай дистрибьюторы 
арқылы қыркүйек айына 3,3 млрд 
теңгеге дəрілік заттар жеткізілген. 
Сонымен бірге сирек кездесетін 
12 ауру түрімен ауыратындарды 
қосымша дəрідəрмекпен, басқа да 
қажетті медициналық бұйымдармен 
тегін қамтамасыз ету мақсатында 
жергілікті бюджеттен  қаржы 
бөлінген. Нəтижесінде биыл 7 ауру 
түрі бойынша 81 науқасқа 81468 мың 
теңгенің дəрідəрмегі тегін берілген.  

Осы орайда кеңес мүшелері 
мүгедектікке шығуда тұрғындар ара
сында көңілтолмаушылықтардың  
жиі орын алатынын алға тартты. 
Əсіресе, емханадан тиісті дəрігерлік 
құжаттың дұрыс толтырылмауы сал
дарынан мүгедектікті тағайындайтын 
комиссия алдынан кері қайту 
жағдайының жиі орын алатыны ай
тылды. Сонымен бірге  мүгедектікті 
тағайындайтын комиссиялардың 
əр емхананы бөліп алып, солардан 
жолданған науқастарды ғана қарауы 
сыбайластыққа жол беретін, яғни 
жемқорлық тəуекелдігін арттыра
тын жағдай екенін алға тартты. Ол 
бойынша  бірқатар ұсыныс білдірді. 
Сырқат деңгейі белгілі бола тұрып 
науқасты жыл сайын комиссиядан 
өткізудің қисынсыз екенін айтып, 
көзге көрініп тұрған ауруды əуреге 

салмайақ, бірден ұзақ мерзімге 
тағайындаудың заңдылығын тал
қы лады.  Кеңес мүшелерінің сұрақ
тарына еңбек, əлеуметтік қорғау 
жəне көшіқон комитетінің облыс 
бойынша департаментінің маманы 
Гүлнəр Алтынбасова жанжақты жа
уап берді.  

Ал мектептердің жаңа оқу жылы
на дайындығы, білім ошақтарының 
құрылысы мен күрделі жөндеу 
жұмыстары туралы облыстық білім 
басқармасы басшысының орынбаса
ры Бағдат Бердəулетов баяндады. 

Жаңа оқу жылында 293 мек
тепте оқушылар контингенті был
тырмен салыстырғанда 9000ға 
көбейіп, 162684 оқушыны құраған. 
Оның ішінде, 1 сыныпқа келгендер 
саны 1500ге артып, 20539 оқушы 
қабылданған. 

– Биыл 1 маусымнан бастап 1 
сыныпқа қабылдау процесі авто
маттандырылған жүйеге қосылды. 
Барлық оқушылар мектептерге толық 
орналасты. Оқу процесі 12 ауысым
да жүргізілуде. Сондайақ, алдағы 3 
жылда оқушылар санының өсуі бол
жанып отыр. Мəселен, 2020 жылы 
– 8000 балаға, 20212022 жылдары 
6000 оқушыға көбеймек. «Саяхат», 
«СПМК», «Арай3» жаңа шағын ау
дандарда мектептердің болмауына 
байланысты 2000ға жуық оқушы №2 
«Мұрагер», №101, 264 мектептер
ге қатынап оқуда. Осыған орай, бұл 
шағын аудандарда салынатын 1200 
орындық 3 мектептің жобасметалық 
құжаттары əзірленді, келер жылы 
құрылыс басталады деп жоспарла
нып отыр, – деді Б.Бердəулетов. 

Бала саны көп мектептер негізінен 
лицей, гимназия мəртебесінде. 
Атааналар тұрғылықты жеріне 
қарамастан балаларын осындай білім 
ұяларына береді. Осыған байланыс
ты биылдан бастап бірқатар мектеп
терге ІТлицей мəртебесі беріліп, ин
форматика, робототехника пəндерін 
тереңдетіп оқыта бастады. 

Жаппасбай батыр көшесі бойы
нан салынып жатқан 600 орындық 

жаңа мектептің құрылысы жыл 
аяғына дейін бітіп, іске қосылады 
деп жоспарланған. Сонымен бірге, 
№198, № 261 мектептерге 350 орынға 
арналған қосымша құрылыстар са
лынуда, қазан айында пайдалануға 
берілмек. Наурыз шағын ауданында 
орналасқан №268 мектепке қосымша 
200 орындық  ғимарат салуға жоба
сметалық құжат əзірленіп жатқаны 
да айтылды. 

Жаңа оқу жылында 750 оқушыға 
арналған 2 жекеменшік мектеп ашыл
са, сол жағалаудан салынып жатқан 
700 орындық бір жеке мектептің 
құрылысы аяқталып, қарашада іске 
қосылады деп күтілуде. 

Биылғы оқу жылынан бас тап 
4,9,10 сыныптар кестеге сəйкес 
жаңартылған білім беру маз
мұнына көшірілген. Осы сынып 
оқушыларына оқулықтар мен оқу
əдістемелік кешендерін сатып алуға 
жергілікті бюджеттен 1,7 млрд 
теңге бөлінген. Ал биыл 290 мек
тепке жергілікті бюджеттен 4,3,2 
млн теңге бөлініп, ағымдағы жөндеу 
жұмыстары жүргізілсе, 3 білім 
ошағын күрделі жөндеуден өткізу 
жоспарланған. 

Кеңес мүшелері мектептердегі 
оқушы тығыздығы бойынша облыс 
көлемінде орын алып отырған ахуал
ды сынға алды. Алдын ала жасалған 
зерттеулерінің нəтижесі бойын
ша анықталған келеңсіздіктерді 
алға тартты.  Кеңес мүшелері бала 
тығыздығы мəселесі қалаға ғана тəн 
емес екенін, аудандардағы кейбір 
мектептерде де бала саны шектен 
асып кеткенін айтты. Аудандарда 
апатты жағдайдағы білім ұялары 
анықталып, арнайы комиссияның 
шешімімен «апатты» деп жабылған 
мектеп уақыт өте еш күрделі жөндеу 
көрмейақ, қайта бала оқытып 
жатыр. Кеңес мүшелері облыс 
орталығындағы кейбір мектептер
де орын алған тығыздық мəселесіне 
байланысты нақты пікірлерін 
білдіріп, ұсыныстарын айтты.

Жаңа 
қызметке 
шығарып
салды

Сейсенбіде облыс әкімі 
Қуанышбек Ысқақов осы 
уақытқа дейін облыстық 
табиғи ресурстар және 
табиғат пайдалануды реттеу 
басқармасының басшысы 
қызметін атқарған Айдар 
Абдуалиевті жаңа қызметке 
тағайындалуына байланысты 
құттықтап, сәттілік тіледі.

– Қызылорда облысының табиғи ре
сурстар жəне табиғат пайдалануды рет
теу басқармасының басшысы қызметін 
атқарып келген Айдар Сейсенбекұлы 
жаңа қызметке тағайындалып отыр. 
Айдар Сейсенбекұлы – өз ісін 
жақсы білетін, басқарушылық жəне 
ұйымдастырушылық қабілеті мен 
біліктілігі мол маман. Қай қызметте бол
сын жұмысын жоғары кəсіби деңгейде 
атқарып жүрген азамат. Жергілікті 
атқарушы органдарда жемісті еңбек 
еткені үшін алғыс білдіремін, алдағы 
жаңа қызметіне табыс тілеймін»,– деді 
аймақ басшысы.

Айта кету керек, Айдар Абдуалиев 
облыста 2013 жылдан бастап еңбек етті. 
Ол өзінің іскерлігі мен біліктілігінің 
арқасында аймақтың əлеуметтік
экономикалық əлеуетінің артуына 
үлес қосты. Жиында облыс əкімдігі 
мен мəслихаттың бірлескен шешіміне 
сəйкес «Қызылорда облысының  Құрмет 
грамотасы» табысталды. 

Өз кезегінде Айдар Сейсенбекұлы да 
лебізін білдірді. 

– Қызылорда облысында қызмет ба
бымен жүрген 7 жылға жуық уақытта 
талай тəжірибе жинап, жанашыр достар 
таптым. Сыр елі маған əрқашан ыстық», 
– деп барша əріптестеріне алғысын айт
ты.

Екі буынның 
үндестігі

«Nur Otan» партиясының 
облыстық филиалында 
жасотандықтар еңбек 
ардагерлерімен кездесіп, өнегелі 
әңгіме өрбітті. Партияның  
«Ардагерлерді ардақтайық» 
жобасы аясында өткен жиынға 
облыстық филиал төрағасының 
бірінші орынбасары Ақмарал 
Әлназарова мен қоғам қайраткері 
Алмагүл Божанова қатысты.

Кездесуде Ақмарал Шəріпбайқызы 
елдің, ел ағаларының жастарға ар
тар үміті мол екенін, ел болашағының 
жарқын болуына жастардың арқалар 
жүгі салмақты екенін айтты. Облыс
тық жастар саясаты мəселелері бас
қармасының басшысы Қуаныш Жан
ұзақов  жұмыспен қамту, кəсіби 
бағытбағдар беру бағытында жемісті 
жұ мыс жүргізіліп отырғанын алға тарт
ты. 

– Бүгінде өзінөзі дамытамын деген 
жасқа мүмкіндік көп, жаңа жобалар 
жетерлік.  Мəселен, жеті жұрттың тілін 
білуді мақсат еткендерге болашақтың 
есігі ашық дер едім. Бірнеше тілде еркін 
сөйлей де, жаза да білетіндер өз елінде 
де, шетте де бəсекеге қабілетті жанға 
айналады. Осыған орай биыл біз «Free 
English club» жобасын сəтті жүзеге 
асырдық. Бизнес əлеміне еркін енуге 
септігін тигізген жобалар да идеясы 
мол, кəсіпкерлікке икемі бар жастарға 
қанат бітірді. «Жастар жылына» орай да 
Сыр өңірінде бірқатар тың бастамалар 
қолға алынды, – деді Қ.Жанұзақов.

Жиын барысында ардагерлер ұшқыр 
ой, тың идеяға бай осындай жастар бар
да, егемен елдің келешегі баянды бола
рына сенім білдірді. Үлкенді ардақтаған 
жастарға ақ батасын беріп, алғаусыз 
алғысын айтты. Шара қорытындысында 
ардагерлерге облыстық партия 
филиалының Алғыс хаты мен  арнайы 
сыйлықтары табыс етілді.

ЖОЛДАУ ЖҮГІ

ҚОҒАМДЫҚ КЕҢЕС

Әлеуметтік салаға серпін береді
Мемлекет басшысы Қасым-Жомарт Тоқаев халыққа арнаған 

Жолдауында бүгінгі заман талабына сай тиімді мемлекет құрудың 
ортақ тұжырымдамасын ұсынды. Онда еліміздегі маңызды 
мәселелер қамтылған әрі халық тұрмысын сапалық тұрғыда 
жақсарту көзделіп отыр. 

Айнұр БАТТАЛОВА.

Жуырда облыстық қоғамдық кеңес төрағасы Бақытжан 
Сайлыбаевтың төрағалығымен кеңестің кезекті отырысы өтті. Күн 
тәртібінде екі мәселе – атап айтқанда, азаматтардың денсаулығына 
байланысты мүгедектігін рәсімдейтін дәрігерлік-консультациялық 
комиссияның жұмысы, облыс бойынша тұрғындарға медициналық 
қызмет көрсетудің бүгінгі жайы және ауруханада емделушілер 
мен емханада есепте тұратын науқастардың тегін дәрі-дәрмекпен 
қамтамасыз етілуі талқыланды. Сондай-ақ, облыс мектептерінің 
жаңа оқу жылына даярлығы, білім ошақтарының құрылысы мен 
күрделі жөндеу жұмыстарының барысы, халық тығыз орналасқан 
шағын аудандарда жаңа мектептер салу мәселелері ортаға салынды.

Білім мен денсаулық – басты назарда

Қазақстан жыл соңына дейін 90 млн 
тоннадан астам мұнай өндіретін бола-
ды. Бел гіленген болжам да, нақты мүм
кіндік те осы көрсеткіштің шамасын 
құрайды. Сонымен бірге шикізат сек-
торында қалып тасқан баға Қазақстан 
бюд жетінің жыл соңына дейін, тіпті 
2020 жылдың ал ғашқы тоқсанында кіріс 
бойынша ешқандай алаңдамай қабыл
данған міндеттемелерді орындауына негіз 
қалайды. 

Қазақстанда жылдық инфляция белгі
лен ген дәлізде сақталады деген болжам 
бар. Ол шамамен 57 процент құрайтын 
болады. 

Елімізде үсті мізде гі жыл  дың 8 айында 
инвес ти ция   лардың өсімі 10,7 про центті 
құрады. Ең жоғары ин вестициялық өсім 
ауыл шаруа шылығында, құрылыс пен са-
удада және өнеркәсіпте байқалды. Соны-
мен қатар өнер кәсіп өндірісінің өсімі 3,2 
процентке дейін артты. Өсу қарқындары 
бойын ша өңдеу өнеркәсібі кен өн діру 
өнеркәсібінен озық келеді. Оның ішінде 
машина жасау, жеңіл өнеркәсіп, сусын-
дар өндіру, фармацевтика салалары көш 
ілгері тұр. Қазақстанда, әсіресе, көп 
жылдардан бері «бұғып жат қан» жеңіл 
өнеркәсіп сала сының «ұйқыдан оянуы» 
жақсылықтың нышаны ретінде аталуда. 
Оның қатарында Қызылорда облысында 
тәуір көрсеткіштер қалыптасты. 

Кен өндіру өнеркәсібінде негізінен ме-
талл кенін және мұнай өндіруді ұлғайту 
есе бінен өсу қарқыны 3,1 процентке дейін 
артты. Елдегі құрылыс секторы тұрақты 
қар қынмен дамып келеді. Орын далған 
жұмыстардың көлемі 11,8 процентке өсті. 
Өнеркәсіп объектілерінің құры лысы, ав-
томобиль жолдарын, газ құбырларын 
салу бойынша жұмыстар қарқынды 
жүргізілуде. Сондайақ ірі зауыттар-
да құрылысмонтаж дау жұмыстары да 
уақытында атқарылған. 

Ауыл шаруашылығында өндіріс 
көлемі 3,6%ке, оның ішінде өсімдік 
шаруашылығы – 3,9%, мал шаруашылығы 
3,5%ке ұлғайды. 

Экономиканың нақты сек  торындағы 
іскерлік бел сен ділік қызмет көрсету сала
сы ның өсуімен үйлесім тапты. Өсім 4,3 
процентті құрады. Сыртқы сауда айна-
лымы 53,8 млрд АҚШ долларына дейін 
ұл ғайды. Экспорт көлемі 32,9 млрд АҚШ 
долларын құрады. Импорт 20,9 млрд 
долларға жетті. 

Азықтүлік тауарларының бағасы 
жылдық көрсеткіш бойынша 9%ке өсті. 
Жылдық азықтүлік инфляциясының 
шамамен 60 проценті азықтүліктің 
кейбір түрлеріне, яғни – еттің 12,8%ке, 
нантоқаш өнімдерінің және жарманың 
12,6%ке қымбаттауына бай ланысты бо-
лып отыр. Олар дың инфляцияға үлесі 1 
процентті құрады. 

Үстіміздегі жылдың 8 айында респуб
ликалық бюджетке 4 трлн 363 млрд 
теңге кіріс түсті. 2018 жылғы 8 ай 
мен салыстырғанда кіріс 118,1 процент 
құрады. Кіріс не  гізінен салықтың есебі нен 
қа лыптасты. Салықтардың өсуі не салық
тықкедендік әкім   ші  лендірудің жақсаруы 
мен экономикадағы өсім ық пал жасады.

Қорыта айтқанда, Қазақ стан экономи
касының негізгі са ла ла рында қалыптасқан 
ахуал 2019 жылды оптимистік жағ дайда 
қо рытындылауға мүм кін дік береді. 

Ж.ӘЛМАХАН.

Қазақстан
экономикасы:
қандай
салалар 
жетекші 
орын алады?

Қазақстан экономикасының 
шикізат секторы әлемдегі сұраныс 
пен оны реттейтін ұйымдармен 
жасалған келісімдерге сәйкес 
үйлесімді қызмет атқаруда. 
Бюджеттің негізгі кірісі саналатын 
мұнай бұл орайда экономиканы 
ілгері сүйрейтін индикатордың 
біріне айналып отыр.

– Қайрат Әбенұлы, 
мемлекеттен жерді тегін 
жалға алу құқына ие 
болғандардың көбі оны 
игермей отыр. Басқарма 
тарапынан оларға қандай 
шаралар қолданылады?

– Облыс көлемінде 
жердің пайдалануы мен 
қорғалуын мемлекеттік 
бақылауды жүйелі түрде 
ұйымдастыру мақсатында 
бірқатар ісшаралар жо-
спары әзірленіп, бекітілді. 
Жыл басынан бері жалпы 
көлемі 605,2963 гектар жер 
учаскелеріне 276 бақылау 
жұмыстары жүргізілді. 
Нәтижесінде 204,8563 гек-
тар жер учаскелерінде 204 
субъект тарапынан 246 
құқық бұзушылық дерегі 
анықталды. 19 дерек бой-
ынша 2097,313 мың теңге 

көлемінде айыппұл салы-
нып, 35 ескерту түріндегі 
әкімшілік жаза қолданылды. 
Салынған айыппұлдың 
1651,813 мың теңгесі мем-
лекетке өндірілді. Қалған 
445,5 мың теңге айыппұлды 

өндіру бағытында тиісті 
шаралар атқарылуда. 

– Жер учаскелерін 
пайдалан бағандарға са-
лынатын салық мөлшері 
де жоғарылай ма? 

–  Иә, әрине, жер учас
келерін пайдаланбаған 
және ҚР заңнамасын бұз
ған тұлғалар туралы мә
ліметті біз облыстық 
мем лекеттік кірістер депар
та ментіне жолдап оты-
рамыз. Айталық, өткен 
жыл мен биылғы І жарты 
жыл дың қорытындысы 
бо йынша, жалпы көлемі 

6609,5153 гектар болатын 
230 жер учаскесінің салық 
мөлшерін жоғарылату ту-
ралы ұсынысты жеткіздік. 
Кірістер департаментімен 
бірлесе тиісті шаралар жа-
салды. Былтыр берілген 

нұсқамалар қорытын ды
сымен 1267,4 мың теңге 
қосымша салық есептелді. 
Биыл берілген нұсқамалар 
бойынша жоғарылатылатын 
қосымша салық мөлшерін 
есептеу жұмыстары 
жүргізілуде. 

– Ауыл шаруашылығы 
жерін мемлекет меншігіне 
қайтару бағытындағы 
жұмыстарға тоқталып 
өтсеңіз...

– Тамыз айында ҚР 
Пре зидентінің қаты суы
мен өткен кеңесте мақ 
сат сыз немесе заңнаманы 

бұ зып пайдаланған жер
ді алып қою, оларды жыл 
соңына дейін ауылшаруа
шылық айналымына енгізу
ді қамтамасыз ету тап
сырылған. Осыған сәйкес, 
мемлекет меншігіне қай
таруға бақылау күшейді. 
Жыл басынан бері 10053 
гек тарды құрайтын 39 
жер учаскесі мемлекетке 
қайтарылды. 

– Облыста жердің пай-
далануы мен қорғалуына 
мемлекеттік бақылау са-
ласында қаншалықты мо-
ниторинг жүргізіледі?

– Жердің пайдаланы-
луы мен қорғалуына мем
лекеттік бақылау жөнін дегі 
функциялардың іске асыры-
луы бойынша есеп тіліктің 
болмауынан ат қарылған 
жұмыстарға тал дау жа-
сау мүмкін болмай тұр. 
Мәселені шешу мақсатында 
мониторинг жүр гізу үшін 
«ZemControl» электрондық 
платформасын енгізу жо-
басы әзірленіп, облыстық 
кеңесте қолдау тапты. 
Бүгінде оның жүйесі әзір
леніп, осы жылдың 1 шіл
де сінде жоба толық іске 
қосылды. 

Соның нәтижесінде өңі
рімізде жерді пайдалану мен 
қорғалуына мемлекеттік 
бақылау жөніндегі функ
ция лардың іске асырылуы-
на еңбек ресурсын аз пайда-
лана отырып, тұрақты түрде 
талдау жасауға және есеп 
жүргізуге мүмкіндік туады. 
Проблемалық мәселелерге 
де талдау жасалып, дер 
кезінде шешілуіне қол 
жеткізіледі. 

– Әңгімеңізге рахмет.
Әңгімелескен 

Айсәуле ҚАРАПАЕВА.

Соңғы жылдары Қызыл
орда қаласында, аудандар-
да, ауылдарда күнделікті 
қызмет жасайтын әлеуметтік 
нысандар, мектептер, ауру-
ханалар, дәрігерлік емхана-
лар, фельдшерлікакушерлік 
пункт тер, мәдениет үйлері 
және тұрғын үйлер бой көтеріп, 
халық игілігіне берілді. 2014 
жылы тамыздың тамылжыған 
бір күнінде сол кездегі облыс 
басшысы Қырымбек Елеуұлы 
Арал ауданының Көкарал 
бөгетін көріп, сол өңірдегі 
халықпен кездескен болатын. 
Жаңақұрылыс елді мекенінің 
тұрғындары ауылда халыққа 
қызмет жасайтын мектептің, 
ф е л ь д ш е р л і к  а к у ш е р л і к 
пункт тің ескілігін және жол
дың қиыншылығын айтты. 
Халықтың тілегі орында-
лып, 200 орындық екіқабатты 
мектептің іргетасы қаланды. 
Келесі жаңа оқу жылын-
да құрылыс аяқталып, ауыл 
шетінде, ұлы жолдың бойында 
көз тартатын еңселі екіқабатты 
жаңа мектеп бой көтерді. Сол 
жылы мектеп бітірушілер 2 
«Алтын белгі» иеленді. Жыл 
құрғатпай түлектеріміз «Ал-
тын белгі» алып және оны 
қорғап келеді. Жоғары оқу 
орын дарының грант иегері 
атан ды және жыл сайын 9сы-
нып бітірушілерден 23 оқушы 

қызыл куәлік алып жүр. Биыл
дың өзінде 1 оқушымыз 132 
бал жинап, алтыннан алқа 
тағып, 3 оқушымыз үздік куә
лік, 6 оқушымыз жоғары оқу 
орнының грант иегері атанды. 

Тестілеуге дайындық ке
зінде оқушыларды олим пиа
да лық жарыс тарға апару үшін 
мұғалім дер 165 ша қырым 
жер  дегі аудан орталығына ба
ра ды. ҰБТға дайындайтын 
мұғалімнің жеке машина
сымен қыстың боранында, 
көктемнің батпағына қа ра
май, дайындықтан қал май ды. 
Соңында осындай нә ти жеге 
қол жеткізді. Әрине, қиын
дықсыз іс бітпейді.

Былтыр жаңа типтік 
фельд шерлікакушерлік пункт 
халық игілігіне берілді.  Биыл
дың өзінде Жаңақұрылыс пен 
Бекарыстан би аралығындағы 
23 шақырым тас жол жаңадан 
асфальтталуда. Осындай то
лым ды істер Арал ауданынан 
шал ғай орналасқан Жаңа  құ
рылыс елді мекенінде жал
ғасын табуда. 

Сердалы ШАЛБАЕВ,
КСРО денсаулық сақтау 

саласының үздігі.
Жаңақұрылыс ауылдық 

ардагерлер кеңесінің 
төрағасы.

Арал ауданы.

Жерді дұрыс 
пайдаланбағандарға 
бақылау күшейді

Жер – біздің ортақ байлығымыз. Табиғат ананың бізге берген 
теңдессіз сыйын бүгінгі ұрпақ қалай қадірлеп жүр?  Асты мен үсті түрлі 
қазба байлыққа толы ұлан-асыр жер учаскелерінің игерілмей жатуы 
сырт көзге сын. 

Мемлекет басшысы Қасым-Жомарт Тоқаев «Сындарлы қоғамдық 
диалог – Қазақстанның тұрақтылығы мен өркендеуінің негізі»  
Жолдауында жұртшылықты толғандырып жүрген жер мәселесіне 
арнайы тоқталды. Тегін жалға алу құқығына ие болғандардың 
көпшілігі оны игермей, босқа ұстап отырғанына баса назар аударды. 
«Елімізде «шөп қорыған иттің» кебін киген «латифундистер» көбейіп 
кетті. Пайдаланылмай жатқан ауыл шаруашылығы жерін қайтарып 
алатын кез келді. Жер – біздің ортақ байлығымыз және оны кім 
игерсе, соған тиесілі болуы тиіс» деп атап өтті. Бұл бағытта біздің 
өңірде қандай жұмыстар жасалуда? Газет тілшісі облыстық жерді 
пайдалану мен қорғалуын бақылау басқармасының басшысы Қайрат 
Тоғызбаевпен сұхбаттасқан еді. 

ЖОЛДАУ ЖҮГІ ГАЗЕТ ПОШТАСЫНАН

ИГІЛІКТАРАЗЫ

Жаңақұрылыстағы
жарқын істер

Аймақта газдандыру жұ
мысы қарқынды жүргізіліп 
келеді. Облыс орталығы 
маңындағы бірнеше ауыл-
дар, сол жағалаудағы жаңа 
қонысты айтпағанда, аудан 
тұрғындары да «көгілдір 
отын» игілігін көруде. «Бей-
неуБозойШымкент» ма-
гистральды газ құбыры құ
рылысы аяқталғаннан кейін 
аудандарға газ жеткізу 
мүмкін болды. Нәтижесінде 
2015 жылы Арал, Қазалы, 
Шиелі, Жаңақорған аудан 
орталықтары мен Байқоңыр 
қаласын газдандыру жұмысы 
жүргізілді.

Игі іс жүйелі түрде 
жалғасын табуда. Биыл Сыр-
дария ауданында автомат
тандырылған газ тарату стан
сасының құрылысы аяқталып, 
кентішілік газ құбырларын 
жүргізу жұмысы қарқын 
алды. Жобаның құны – 2 
млрд 442 млн теңге. Биыл 
республикалық бюджеттен 
525 млн теңге, облыстық 
бюджеттен 14 млн теңге 

бөлінген. 2020 жылға қарай 
республикалық бюджеттен 1 
млрд 680 млн теңге, облыстық 
бюджеттен 188 млн теңге 
бөлу жоспарланған.

Сондайақ, Сырдария 
ау дандық бюджет есе бі
нен 30 млн 854 мың теңге 
қаржы бөлініп, биыл кент 
орталығындағы 9 әлеу
меттік нысанның бу қа зан
дықтары «көгілдір отын  ға» 
алмастырылмақ. Бү  гін де 
газ желісін тұрғын үйлерге 
кіргізу жұмыстары жүр
гізілуде. Бұл мақсатта «Қы
зылордаГазМонтаж» бен 
«ҚазЭнергоПроектСтрой» 
серіктестіктері халыққа қыз
мет көрсетуде. Тұрғын үйге 
газ кіргізу бағасы 115 мың 
теңге болып белгіленген. 
Сондайақ, қаражатты бөліп 
төлеуге де мүмкіндік бар. 
Өзге өңірлермен салыс
тырғанда арзан баға мен 
төлеу механизмінің жеңілдігі 
тұрғындар көңілінен шығуда.

Қазір кент тұрғындары 
үйлеріне газ кіргізу жұ мыс

тарына белсене кірісті. Ерте 
қамданғандар газ құбырын 
жүргізіп те алды. Кенттегі 
жұмыс жайын Сырда-
рия аудандық тұрғын үй 

коммуналдық шаруашылығы, 
жолаушылар көлігі және ав-
томобиль жолдары бөлімінің 
басшысы Ержан Бахтияров-
тан сұрадық.

– «ҚызылордаГаз Мон
таж», «Қаз Энерго Проект
Строй» ЖШС уақытпен са
наспай жұмыс істеуде. Себебі, 
тұрғындар тарапынан өтініш 

өте көп. Биыл 350 отбасы 
газға қосылады деп жоспар-
лаудамыз. Бүгінде 25 үйге газ 
құбыры тартылған,– деді ол.

«Көгілдір отын» жеткізіле бастады
Алдағы жылу маусымында сырдариялықтар 

газ тұтынады. Қазір «көгілдір отынға» қосылуға 
дайындық жұмыстары кент орталығы Тереңөзекте 
қарқын алды. Тұрғындар ауданға газ құбыры 
жүргізілгелі бері қысқа дайындықты бастап кетті. Олар 
отын-көмір емес, газ пешін сатып алуда. Биыл кентте 
350-дей үй газға қосылады деп жоспарланған.

Гүлмира ДІЛДӘБЕКОВА.



З.Шүкіров атындағы №20 
Бөген орта мектебінің 100 жыл-
дық мерейтойы осы өлкенің 
өткеніне ой жіберіп, тарихы-
на байырқалы бойлам жасауға 
шақырған сондай бір тұғырлы 
сәтті алға тартып тұр.

Осыдан бес жүз елу жылда-
ры бұрын, Қазақ хандығы құры-

лардан да ілгерірек, «орысқа 
орам бермейміз!» деп, сонау 
«салпыншақ үш өзен» – Танасу, 
Еділ, Жайықты тастап, қараор-
ман халқымен үдере көшкен 
ұлы абыздар Асан Қайғы, Қарға 
бойлы Қазтуған, Орманбет, 
Шерғұтты (хан-билер) соғыса 
шегініп, кең даланы шаңдата 
шұбап, Аралдың қыр бетіндегі 
Хантөрткіл биікке табан тірей, 
мәслихат құрған деседі. Сон-
да Асан ата Желмаясын жазы-
лап, әрі қарай қазаққа құт бо-
лар қоныс іздеуді мақсұт етеді. 
Қазтуған шері Сырдария асып, 
«жанға сақтау болар жайды» 
Қызылқұм беттен қарауды ой-
лайды. Сонда қауымымен Арал 
жағасы – Сырдың құярлығын-
да қалуға ұйғарған Орманбет 
ата осы маңдарға табан тіреп 
тұрақтаған екен. Абыз ата Тұ-
щыкөл мен Бөген басат арасын-
дағы тар қылтаны қорғандап, 
осынау шұрайлы өлкені жұрты-
ның байырқалы-баянды өміріне 
мекен етуді ойлайды. «Он адым 
– Көкіш» аталған сол өлке – бір 
беті Тұщыкөл, бір қапталы да-
рия, бір жағы теңіз – үш таған, 
үш қорған ортасындағы шұрай-
лы жер сонау жұртқа құтты қо-
ныс боларлық еді. Міне, бүгін-
гі Бөген ауылының іргесі сол 
кезден бастап көтерілген деуге 
осындай негіз бар. (Ел үлкен-
дерінің жорамалы, мен соған 
сүйендім).

«Орманбеттің өлген жері – 

он сан ноғайдың бүлген жері» 
деген сөз үлкен тарихтан болса, 
«Орманбет төбесі» деген орын 
күні кешеге дейін бұл ауыл 
шалдарының аузында жүретін. 
Ол – Тұщы мен екі арадағы 
орғыл кұмның бір биігі еді. 
Басында пошымы бөлек тас 
сынықтары, адам, мал сүйегі 

шашылып жататын...  Бұл – іл-
гергі тарихтан бүгінге жеткен 
белгілер және әліге дейін сыры 
ашылмай жатқан жәдігерстан 
деуге болады.

Бөгеннің осындай терең-
нен тартылған негізі бар. Ел 
бастаған көсемдер, аузы дуалы 
би-шешендер, батырлар мен 
бағыландар қаулап шыққан 
бұл жерлер, әсіресе, соңғы ке-
зеңнің көркем туындыларында, 
мақала, зерттеу еңбектерінде 
молынан қамтылып жүр. Нияз 
Жәңке, Теке Төлеш, Кешубай 
Арыстанбай, Ақпан Тайлақ, 
Жұмағұл Құлбарақ батырлар, 
Сары, Бекетай билер, Нұржан 
ишан, Шермағамбет, Тәжімбет 
мақсымдар, Алтынбай мешітін 
ұстаған Смағұл ахун, әулие 
Жеңсікбай сияқты ел жадында 
қалған қасиеттілер – осы Бөген 
топырағынан шыққан тұлғалар.

Өткен ғасырдың 50-жылда-
рына дейін бұл ауыл «Қалия», 
ал теңіз қолтығы «Қалия ба-
сат» аталып келді. Бөген атауы 
кейінірек, 60 жылдарға қарай 
нақтырақ ресми мәртебе алған. 
Көнебөгеннен әрі, Боқсары тө-
бесінде Күлік Бөкен атамыздың 
көңі шашылып жатады екен, 
«Бөген» атауының бір жора-
малы сол Бөкен қыстауына қа-
тысты айтылса керек. (Абылай 
Ахметов ақсақал естелігінен). 

Кейінгі тарихтың бір елеулі 
оқиғасы – 1921 жылғы ашыққан 
Еділ бойынан Арал халқына 

В.Ленин жазған хат және соған 
қатысты атқарылған шаруа мен 
тарихи құжатта аталған Бөген 
балықшыларының зор азамат-
тық ерлігі. Сол оқиғаға қатыс-
ты, әсіресе, Бөген балықшы-
лары атқарған имандылық іс 
тарихымызға алтын әріптер-
мен жазылған оқиға болды. 
Осынау адамгершілік үлгісі 
еліміздің кейінгі тарихында 
жалпыхалықтық сипатқа ие бо-
лып, ұжымдастыру және ашар-
шылық нәубеті жылдарында, 
Ұлы Отан соғысының қиын ке-
зеңінде талай жұртты қамқор-
лық қанатының астына алған 
қайырымдылық дәстүріне жол 
ашты. Бұл тұрғыда біз адам-
зат бауырмалдығы мен ізгілік 

үлгісін әлемге паш еткен ел 
ретінде мақтана аламыз. Қазақ 
жұрты бүгін бұл имандылық 
мысалдарымен әлем алдында 
биік мәртебеге ие болып отыр.

Әкелеріміздің сол еңбегі 
Арал өңірі тарихында елеулі 
із қалдырды. Шағын ғана Ал-
тықұдық теміржол бекеті Арал 
атанған қала мәртебесін алып, 
аудан орталығына айналса, №11 
шаруа ауылы – Бөген қыс тағы 
(поселок) мәртебесіне ие болып, 
онда поселкелік кеңес, мектеп, 
аурухана, балық тресі құрылды. 
Жалпы, Арал теңізі алабында 
теңіз навигациясы мен балық 
аулау және өңдеу өндірісі күрт 
жанданып, одақтық маңызы 
бар, заманауи техникамен жаб-
дықталған Арал балық комби-
наты, төрт бірдей балық зауыты, 
қуатты Арал кеме жасау верфі 
жұмыс істей бастады. «Бөген 
қыстағы» атауы – еліміздің сая-
си жағрафиясында қала алдын-
дағы елді мекен деген мәртебені 
білдіреді. Мен білерде, Бөген-
нің сол лауазымы күні бүгінге 
дейін ешбір бұйрық-жарлықпен 
бұзылған емес.

Міне, осы тарихтың кейін-
гі жүз жылы Бөгендегі білім 
шаңырағымен тамырласа өр-
кендеп жатыр. 1919 жылы мұн-
да ашылған мектептің ал ғашқы 
қадамдары жайлы былай жа-
зылған екен: «...1919 жылы Бө-
генде бастауыш мектеп ашылды. 
Мектепті татар байы Темірхан  

Жарлығаев өз қаржысымен 
ашты...» (Т.Әбдиев. «Біздің 
ауыл», 2009 ж.) Сол мектеп бұл 
елдің талай атпал азаматтарын 
тәрбиелеп ұшыр ған қасиетті 
алтын ұяға айналды. Мектептің 
алғашқы шәкірттері болып, сол 
жылы жасы 7-ге толған Қоса-
ев Төлеген, Қоренов Шарапат, 
Көшербаев Омар, Досбергенов 
Қанатбай, Кеулімжаев Шамша, 
Алмағамбетов Кемал, Сәрсе-
нов Әбубәкір, Жолымбетов Әб-
жәли, Қызылбаев Жалғасбай, 
Жәметов Шерекен, Тоқбергенов 
Сәрсен, Сұлтанов Бақи, Қожа-
ев Жолшара, Бисенов Еңсеген, 
Мұхамбедиев Әбубәкір білім 
есігін ашты. Жолаев Тұрғанбай, 
Жолымбетов Аман, Серікбаев 

Зейнеп, Серікбаев Құдайберген 
мектеп-интернатта тәрбиелен-
ді. Тамыры тереңнен, дәстүрі 
ежелден жалғасқан бұл мекен-
нен соғыс ерлері, еңбек озатта-
ры, ғалымдар, елге үлгі болған 
айтулы азаматтар көптеп тәр-
биеленіп шықты. Күні бүгін де 
олардың біразының көзі тірі, 
еңбек, қоғам өмірі салаларына 
араласып, ұрпақ тәрбиесінде 
үлгі көрсетіп, өмір сүріп жатыр.

Жалпы, Бөген мектебінен 
тәрбиеленіп ұшқан шәкірт-
тердің биік білім деңгейі кезін-
де Одақ, республика көлемінде 
мойындалған шындық. Сонан 
да осынау алтын ұя бүгінде 
мемлекет, қоғам қайраткерлері, 
ғалым, үздік маман, ел тұлғала-
ры болып қалыптасқан көпте-
ген шәкірттерімен заңды түрде 
мақтана алады. Білім нәрімен 
шәкірт жанын сусындатқан 
ардақты ұстаздар қауымы бұл 
қарашаңырақтың ең асыл қа-
зынасы десе болады. Олар-
дың бәрін қамтып айту мүм-
кін емес. Осыдан ғасыр бұрын 
шәкірттеріне білім дәнін еккен 
алғашқы ұстаздар дәстүрі күні 
бүгінге дейін бір жолдан тайған 
жоқ. Мектептің алғашқы ұстаз-
дары ағайынды Жарлығаевтар-
дан бастап, Аман Жолымбетов, 
Көмекбай Оңғаров және май-
дангер мұғалімдер ұрпақ тәрби-
есі жолында еңбек етті. Бұл игі 
дәстүр кейін ұстаз-басшылар 
Рысқұлов Мүберек, Тойбазаров 

Мүберек, Сермағамбетова С., 
Әуесбаева Төлебике арқылы 
жалғасты. Кейінгі тарихты 
мектеп директорлары Дәрме-
нов Төлеш, Жұмағұлов Садық, 
Әбдікәрімов Әділхан, Нұрышев 
Берік және оқу-тәрбие істері 
жөнінен орынбасарлар Нөке-
шов Шәйкен, Есжанов Ысқақ, 
Сәңкібаев Қапи,  Жанелов Тіле-
ужан, Ешниязов Салмырза, Жә-
нелов Марат, Ағытаева Күләш, 
Нұрекешова Ұлбике, Қожанова 
Мәриямкүл, Андызбаев Марат 
жалғады. Шәкірттерін биік ар-
ман жолына салған Құрманов 
Жалғас, ел шежіресін жинап, 
Аралдың бейбітшілік «гимінін» 
жазған Әбдиев Тастыбай ұс-
таздардың орны бір бөлек. Бұл 

күндері ұжым директоры Кла-
ра Мадиярова, М.Андыз баев, 
 Г.Дабылова, А.Жұмабаева бас-
қарған ұстаздар қауымы еңбек 
етіп жатыр. 

Иә, Арал аймағы өзінің ерек 
тағдырымен бүкіл әлем назарын 
өзіне аудартқан жер болғаны – 
тарихи ақиқат. Талай сынды да 
айтулы кезеңдерден қайыспай 
өткен осынау ел мен жер соңғы 
кезеңнің басқа салған сындарын 
да қара нардай көтеріп, өзінің 
ежелгі дәстүрін абырой биігінде 
жалғастырып келе жатыр. Бү-
гінгі ғасыр жасына толымды та-
рих, игі дәстүр, абырой биігінде 
жетіп отырған №20 З.Шүкіров 
атындағы Бөген орта мектебі 
осының бір жарқын мысалы де-
уге болады.

Дәуірлер желі соғады, зама-
налар көшінде дүние өзгереді, 
бірақ, көкірегі ояу, көзі ашық 
ұрпақ барда, біздің киелі та-
рихымыз ел жады, сана көзі, 
көңіл төрінде өткеннен – өнеге, 
бүгінге – мысал, ертеңге үлгі 
ретінде жаңғырып, жанданып, 
жарқырай бермек. 

Жасай бер, біздің мектеп – 
қасиетті қарашаңырақ, киелі 
алтын ұя! 

Сайлаубай ЖҰБАТЫРҰЛЫ,
жазушы, көсемсөзші-эколог,

Қоғам қайраткері,
Арал ауданының 

Құрметті азаматы,
«Парасат» орденінің иегері.

Орта Азия халықтарында 
білім беру саласы барлық мұ-
сылман елдеріндегідей діни 
білім берумен тығыз бай ланыс-
ты болды. Сондықтан көпте-
ген жергілікті мектептер – діни 
білім беру мекемелері еді. Олар 
екі деңгейге бөлінеді, төменгі 
деңгей «мектеп», жоғары дең-
гей «медресе» деп аталатын. 
Сырдария облысына  қарасты 
Кіші, Орта, Ұлы жүз қазақтары 
отырықшыл оңтүстік Түркістан 
халқымен тығыз байланысқа 
келді. Бұл қазақ халқының білім 
алуына үлкен әсер етті. Бұрынғы 
татарлардың дала халқына де-
ген діни ой-ықпалы шеттетіліп, 
Бұқара, Ташкент, Самарқанның 
медреселерінен шыққан ишан-
дар және дінді уағыздаушылар 
халыққа  білім беру саласын өз 
қолдарына ала бастады. Бұған 
орыс әкімшілігі тарапынан қар-
сылық туған жоқ. 

Перовскте ең алғашқы мек-
теп 1860 жылы 14 сәуірде діни 
қызметші Андрей Евграфович 
Маловтың пәтерінде ашылған. 
Прапорщик Батаршин және юн-
кер Давыдов Маловтың ақысыз 
көмекшісі болды. Алғашқыда 
мектепте 6 ер бала мен 9 қыз 
бала білім алған. Онда оқу, жазу 
және арифметика оқытылған. 
Мектептегі оқу табыстары ай-
тарлықтай жоғары емес. Ешқан-
дай оқулық жоқ, 30 шақты 
үйреткіш-әліппе ғана болған. 
Алғашқыда білім беру жұмысы 
сәтсіз басталды. Смирновтың 
мәліметі бойынша Қазалы мек-
тебі жұмыс жасаса да 1860-1865 
жылдары оқу бағдарламасын 
бірде-бір бала бітірген жоқ. Ал 
Перовск мектебін 1863-1870 
жылдары бар болғаны 5 бала 
бітірді. Оның негізгі себебі – 
мұғалімдердің сауаты. Мектеп 
ісімен таныс емес әкімшілік 
қыз меткерлері мұ ға лімдерді  қа-
дағаламады. 1862 жылы мектеп-
те 13 орыс пен 2 қазақ ер бала 
және 4 қыз бала оқыған. Мектеп 
ашылған күннен бастап 1863 
жылдың қазан айына дейін, 43 
ер және 19 қыз бала оқыған, 
олардың ішінен курсты бітіргені 
2 ұл мен 2 қыз бала болды. 

Қазақ балалары үшін мек-
теп 1863 жылы 6 желтоқсанда 
ашылды. Мектептің ашылуына 
көптеген танымал қазақ азамат-
тары қатысқан. Ашылуда пол-
ковник Веревкин құттықтау сөз 
сөйлеген. Мектеп сабақтары 29 
оқушыға, оның ішінде 16 қа-
заққа басталды. Қазақ оқушы-
лары үшін мектеп жанынан 
25 адамға арналған пансион 
болған. Алғаш мектеп ашылған-
да қазақтар да, орыстар да бұл 
мектептің болашағы жоқ деп ой-
лады.  Қазақтар бұл іске бұрын 
кезікпегендіктен сенбесе, орыс-
тар қазақ мұғалімдерінің жұмыс 
істегенін көріп сенімсіздік та-
нытты.

1870 жылы 16 наурыздағы 
ережеге сәйкес мұсылман оқу 
орындарына қатаң бақылау ор-
натылып, Н.Ильминскийдің 
жүйесі енгізілді. Бұл ереже-
ге сәйкес, мұсылмандық оқу 
орындарында орыс тілін оқы-
ту міндеттеді. Мектеп пен ме-
дреселерді ашуға орыс тілді 
мұғалімдер болған жағдайда 
ғана рұқсат берілді. Ауылды 
жерлердегі мектептер, көшіп 
жүргендіктен, сабақ жаз айла-
рында киіз үйлерде, ал қыста жер 
үйлерде оқытылған. Оқу мерзімі 
5-8 жылға созылып, 8 бен 17 жас 
аралығындағы балалар дәріс 
алған. Бұл оқу орындарындағы 
басты пән құранды жатқа үйре-
ту болғандықтан «Иман шарт», 
«Шариғат ул иман» сияқты діни 
кітаптар оқытылды. Мұсылман 
мектептері мен медреселерін 
Орынбор мүфтилігі де тікелей 
қадағалап отырды. 

1878 жылдың 1 қаңтарынан 
бастап 1863 жылы ашылған мек-
тептің атауы қалалық екі класс-
тық училище болып өзгеріп, 
қазынадан жылына 2190 рубль 
бөлінді. Ал, 1884 жылы қайта-
дан үш кластық қалалық учили-
ще болды. 1891 жылы училище 
жанынан ағаш ұсталығы сы-
ныбы ашылды, кейіннен етік-
шілік пен қол еңбегі қосылды. 
Аз уақыт ересектерге арналған 
кешкі сыныптар да ашылды, 

бірақ білім алатын адам саны-
ның тым аз болуына байланыс-
ты 1891 жылы жабылып қалды. 

Е.Смирнов оқу орындары ту-
ралы былай деген: «Мектептер 
мен медреселердің ішкі және 
сыртқы кейпі қарапайым. Не-
гізінде бұлар бір бөлмелі, терезе 
орнына бірнеше есігі бар мешіт 
жанында орналасқан кішкентай 
ғимарат. Жазда барлық есіктері 
ашылып қойылады, ал қыста 
негізгі есігі ашылып қойылады, 
ал қалғандары қағаздар жапсы-
рылған рамалармен жабыла-
ды. Бұған қоса кейде тамның 
төбесінен жарық түсетін және 
ауа кіретін тесік қалдырылады. 
Жазда есіктердің ашық болуына 
байланысты бөлме іші жарық 
болса, қыс мезгілінде қараңғы-
лау болады, бұл қараңғылық  
жергілікті үйлердің бәріне тән. 
Бөлменің еденіне  бірнеше қа-
тар бөренелер қойылады, бұл 
бөренелер парта орнына пайда-
ланылады. Ортада мұғалім оты-
рады. Бөлменің  еденіне қамыс-
тан тоқылған текемет я сабан 
төселеді. Жоғарыда айтылған 
мектептер жақсы мектептер бо-
лып саналады, алайда  көптеген  
мектептер мұғалімдердің  жеке 
иә жалдамалы үйлерінде, мешіт-
терде уақытша жасалған шатыр 
астында орналасады. Мұғалім 
болу үшін арнайы білім керек 
емес, сауаты болса болды. Жар-
тылай көшпенді ауылдарда мек-
тепті ишандар өз қолдарында 
ұстап, діни үгіт жұмысын бірге 
жүргізеді». 

Сырдың оңтүстік дала-
ларында жайғасқан халықты 
1885 жылдары Түркістанның 
оңтүстігінен келген мұсыл-
ман діндарлары бірте-бірте 
өз қанаттарының астына ала 
бастады. Осының нәтижесінде 
 қазақ-орыс мектептерінде тек 
кедейлердің балалары қалды. Ал 
сұлтандардың, рубасыларының 
және ауқаттылардың балалары 
білімді Орынбордан, Тройцк-
те орналасқан татар мектеп-
терінен, Перовск қаласындағы 
сарттардың және татарлардың 
мектептерінен немесе үйден 
оқытатын мұғалімдерден және 
ауылмен бірге көшіп жүрген 
имамдардан, молдалардан алды. 
Перовск уезінде 1885 жылы 
1488 оқушысы бар 438 көшпен-
ділер мектебі болған, орташа 
алғанда әр мектепке 3 оқушыдан 
келген. Жергілікті оқу орында-
ры 1892 жылмен салыстырғанда 
біршама өсіп, білім алушылар-
дың саны да едәуір көбейген. 
Перовск қаласындағы жалпы 
білім алушылардың 77,45%-і ер 
балалар болды. Білім алушылар 
қала  халқының 3,8%-ін құра-
ды. Бұл облыстың басқа уез-
дерімен салыстырғанда едәуір 
жақсы деңгей еді. 1893 жылы 1 
наурыздағы бұйрық бойынша, 
оқу мерзімінде бастауыш мек-
тептердің әр шәкірті 3 сом 50 
тиыннан, ал жоғары мектептің 
шәкірттері 7 сом ақы төлеуі тиіс 
болды. 1889 жылғы мәлімет 
бойынша Перовск уезіндегі 
ата-аналар молдаға жылына бір 
түйе және әр оқушыға айына 30 
тиыннан төлеген. Кейде молдаға 
басқа да сыйлықтар беріліп оты-
рды.

1898 жылы Түркістан гене-
рал-губернаторының бұрынғы 
көмекшісі Ивановтың төраға-
лығымен құрылған комиссия өл-
кенің барлық облыстарындағы 
мұсылман мектептерін, облыс-
тық және уездік әкімшіліктің 
қарамағына тіркеу, бақылауды 
қолға ала бастады. 1899 жылы 
Түркістан генерал-губернато-
рының жергілікті әкімшілікке 
барлық мұсылман мекемелерін 
– мектептерді, мешіттерді, ма-
зарларды, сондай-ақ олардың 
мүліктерін анықтауды, тұратын 
жерін, ондағы  ұстаздар мен 
ишандардың тізімін жасауды 
бұйырды.

Сырдария облысында білім 
беру, оқу-ағарту ісі көбінесе 
отарлаушы елдің ықпалында 
жүргізілді. Алайда, көшпелі ха-
лықтың сауаты жоғарылағанын 
көруге болады. 

Қуандық  ҮСЕНБЕКОВ,
№110 мектеп-лицей 

мұғалімі, тарих магистрі.

Перовсктегі 
алғашқы мектеп 

Патшалық Ресейдің отаршылдары Қазақстанның 
оң түстік облыстарын басып алған соң бұл жерлерде 
түрлі әлеуметтік өзгерістер орын алды. Сырдың төменгі 
ағысында, атап айтсақ, Перовск уезінде отарлаушы елдің 
ықпалымен заманға сай оқу орындары ашыла бастады.

Жалағаш ауданы бұрынғы Ленин 
колхозындағы №117 Мақпалкөл орта 
мектебін 1959 жылы бітірген түлектер 
бас қосуды жоспарлап, алдын ала да-
йындық жұмыстарын ерте бастады. Сол 
жылы осы мектептен түлеп ұшқан 62 
түлектің мекен-жайы, жұмыс орны із-
дестіріліп, деректер жиналды.  Қазіргі 
заманауи технологияны қолданып, әр 
түлек туралы, оның отбасы, жұмысы 
төңірегінде видеокөрсетілім түсіріліп,  
слайд жасалды. "Бізге 60 жыл!" атты 
шақыру хат да йындалып, ұйымдастыру-
шылардың және сол түлектердің бірі Қа-
зақстан Жазушылар одағының мүшесі, 
республикаға танымал ақын Махмұтбай 
Әміреұлы үш шумақ өлең жазды.

Аяулы сыныптастар, армысыңдар,
Бас аман, бауыр бүтін, бармысыңдар.
Мектепті бітіргелі  60 жылдық, 
Жиынға келгеніңе алғысымды ал.

Бала едік кеше ғана ойнақтаған,
Мектептен үлкен жолға енді аттаған.
Жарқ етіп өтіп кетті жанымыздан,
Жастық шақ ештеңені ойлатпаған.

Көп істі бітірейік, бітірмейік,
Қайсысын көп жыртықтың бүтіндейік.
Алдымен 60 жылдық кездесуге,
Аман-сау жеткенге де шүкір дейік.

Алпысжылдық кездесуді ұйымдас-
тырушылардың басы-қасында жүрген 
Жұмабек Аққұлов пен Сәбит Иманға-
лиев осыдан 60 жыл бұрын бір ауылдан 
түлеп ұшқан өз сыныптастары туралы  

өмірбаяндық деректер жинас тырып, 
алғы сөзімен шағын кітапша шығарды. 
Онда әр  сыныптастың өмірі, атқарған 
қызметі, алған  атақтары, отбасы жайлы  
деректер айтылып, өзінің, балалары мен 
немерелерінің суреттері берілген. Кей 
түлектің мектептегі, жастық кезіндегі су-
реттері мен қазіргі кездегі бейнесі салыс-
тырмалы жағдайда беріліп, арада өткен 
алпыс жылдың ізі айқындалған.

– Шынын айту керек, кей сыныптас-
тарымыз бірін-бірі танымай да қалды, – 
деді бізбен әңгімесінде кітап авторының 
бірі, ҚР білім беру  ісінің  құрметті қыз-
меткері Жұмабек Аққұлов. – Сұрастыра 
келе құшақ қауыштырғандар, көзіне жас 
алғандар да кезікті. Сол жылы мектеп 
бітірген 62 түлектің  30-ы бақилық бо-
лыпты. Олардың кейбірінен ұрпақ қал-
маған, кей жандардың мекен-жайын қан-

ша іздесек те таппадық. Өкінішті, әрине. 
Дегенмен, кездесуге 52 түлек жинал-
ды. Алды 80 жастың сеңгіріне шыққан,  
соңы 77 жастың желкенін көтерген жан-
дар үшін мұның өзі үлкен жетістік.

Ол кездері көп колхоздағы мектептер 
жетіжылдық болатын-ды. 1957 жылы 
Ленин колхозындағы  №117 Мақпалкөл 
орта мектебінде бұрын оқып жатқандар-
дың үстіне  көршілес  20 жылдық, Жам-
был, Ленин атындағы және  Жаңаталап 
колхоздарынан жетінші сыныпты бітір-
ген балалары келіп қосылады. Барлығы 
60-қа жуық оқушы интернатта жатып, 
үш сыныпқа бөлініп, жаңа ортада 8 сы-
ныптың сабағын бастайды.  

Биыл 60 жылдық мерейтойларына қа-
тысып отырған түлектердің  Мақпалкөл 
орта мектебіндегі үш жылы қызықты да 
қуанышты өткен. 

Сонау 60-шы жылдары мектеп 
бітіріп, туған жерінде қалып еңбек еткен, 
жоғары оқу орнында білімін жалғастыр-
ған  бір ауылдың  түлеп ұшқан жастары 
өзінің әрі ел болашағы үшін аянбай ең-
бек етті.  Кітапшадан олардың әрқай-
сысына орын беріліп, өмір деректері 
жарияланған, түрлі суреттермен без-
ендірілген. Сонымен бірге кітапшада 
бұрынғы   Мақпалкөл, қазіргі Т.Жүрге-
нов ауылындағы Әбдікәрім Оңалбаев 
атындағы №117 орта мектептің тарихы, 
жеткен жетістіктері, осы кезге де йінгі  
мектеп директорлары мен  өздеріне са-
бақ берген ұстаздары, мектепті  Алтын 
медальмен, Үздік аттестатқа бітіргендер 
жайлы  мәліметтер берілген. 

Кітапшаны парақтай отырып, оның 
авторларының айрықша тер төккенін 
аңғаруға болады.  Жастары сексенге таяп 
қалса да, қолдарына таяқ ұстап, көз жана-
ры суалып, көруі төмендесе де жас кезін-
дегі  орнаған достық сезімдерін суытпай, 
бір-бірін көруге асыққан жандардың игі 
ісіне ризалық білдіруден басқа еш сезім 
таба алмадық. Өздері айтқандай, өздері 
отырғызған мәуелі ағаштың жемісін 
көріп, өмірдің шуақты кезеңін бастан 
кешіп отырған жандарға жарық дүние-
нің бар жақсылығын тілейік. «Әркез 
бір-біріңізді көруге, қауышуға асығып, 
шуақты мезгілдеріңіздің қуанышты сәт-
терін үнемі еске алып тұрыңыздар» де-
гім келеді.

Жұмагүл ОРАЛБАЕВА,
Қазақстан Журналистер 

одағының мүшесі.

Бір ауылдан түлеп ұшқан

Ғибратқа толы ғасыр
Сонау бір уақытта шалқыған Аралдың осы күні сор-

тағанақ тартқан жағасында шаңырағын тік ұстап, түтінін 
түзу ұшырып отырған Бөген ауылы бар. Бұл елдегі киелі 
мекен осы күні ғасыр жасқа толып отыр. Сол «құтхана 
мешітті» тілге тиек етсек, Арал бойындағы айтулы жер 
– Бөген болмысы түгелдей көз алдымызға келер еді. Ал 
Бөгенді айтсақ, бүкіл Арал өңірінің тарихы мен таланы 
көңілде тұрары хақ. Сондай терең тарихи сабақтастық бар 
бұл жерлерде.  

Осыдан елу төрт жыл 

бұрын, яғни 1965 жылы 
еліктеушілік пе, 

әлде басқа себебі 
болды ма, алғаш 
қолыма қалам 
алып, облыстық 

«Ленин жолы» 
газетіне  өзім оқи

тын ВЛКСМның 
ХХХ жылдығы атын

дағы №20 Бөген орта 

мектебінен  жазған шағын ха
барым архивімде алғашқы 
тырнақалды туындым боп 
сақталыпты. Ауыл мектебінің 
алтыншы класында жүріп 
жазған сол титімдей ғана хаба
рымда мектеп қабырғасында 
ай сайын шығып тұратын 
«Лениншіл ұлан» атты қабырға 
газетінің тартымдылығы мен  
мектеп оқушылары арасында 
спорт жарысының қызғылықты 
өткені туралы айтылған екен. 
Орта мектепті бітірген соң 
ауылдағы Бөген балық аулау 
базасында жұмысшы болып 
еңбек етіп жүргенімде жазылған 
мақалаларымда балық заво
ды мен шалқар теңіз үстіндегі 
«Калининград», «Тоқтаров», 
«Жигули» кемелері, алып 
баржалардағы балықшылармен 
қоянқолтық араласып еңбек 
ете жүріп жазған мақалаларым 
көзіме оттай басылып, көз алды
ма талай оқиғаларды елестетеді.

Содан бері түрлі жанрлар
да жарияланған мақалаларым 
желімделген мына қолымдағы 
қалың дәптер маған сонша
ма ыстық. Өйткені, осы қалың 
дәп терге газет нөмірлерінен 
қиы  лып, желімделіп сақталған 
су рет темелер, репортаждар, 
новел  лалар, мақалалар мен 
очерк тер, сенсациялық дерек
тердің әр қай сысының өзінше та
рихтары бар.

...1981 жыл. Облыстық 
ауруханаға біржар  айға аудан
нан келіп хирургия саласынан 
білімімді жетілдіріп жүргенмін. 
Күнделікті қарбалас сәтте 
«Анес тезиология және реанима
ция» бөлімшесінің кіреберісінде 
тұр ған облыстық «Ленин жолы» 
газетінің партия тұрмысы 
бөлімінің меңгерушісі, танымал 
ақын ағамыз Сақтаған Есмаханов 
пен жас шамалары сол құралпы 
ер адамды көріп, бұрылып сәлем 
бердім.  «Мына кісі жақын до
сым.  Әйелі ауыр отадан соң осы 
жансақтау бөлімшесінде жатыр. 
Емдеуші дәрігер Жақсылық 
Сәрсенбаев деген екен. Ауру
дың халақуалын қалай білер 
екенбіз?», – деді Сақтаған ағай 
сырбаз мінезімен сыпайы сөй
леп. Сол кезде медицина сала
сына жаңа технологиялар еніп 
жатқан болатын. Осы биыл 
ғана  жансақтау бөлімшесінің 
кіреберісіндегі бөлме арнау
лы заманауи қондырғылармен 

жабдықталып, ауыр жағдайдағы 
ем делушілермен туғантуыс
тары ның палаталарға кір
мейақ, теле экран арқылы 
жүз  десіп, сөйлесуін де жаңа
лыққа жаны құмар сол Жақ
сылық Сәрсенбаевтың өзі 
ұйым  дастырған еді. Дереу 
дәрігер Жақсылықтың өзі 
келіп, екі ағамен ашықжар
қын әңгімелесіп кетті. Нау қас
қа күрделі ота жоспарла нып, 

оның отаға дейінгі жағ дайын 
өзі бақылап, дайын дап, жаңа 
таңертеңгілік облыс тың бас 
хирургі Сағымбай Қара
құлұлының жоспарлы күр
делі отаны сәтті жасап шық
қанын баяндады. Наркозды 
өзі бергенін, жансақтау 
бөлімшесіндегі аурудың қазір 
толық өзінеөзі келгенін, алай
да отадан кейінгі жағдайының 
ауырлау екенін айтты. Сөйтті 
де бөлмедегі қондырғыны іске 
қосып, Сақтаған аға мен әлгі 
кісі кәдімгідей керуетте жатқан 
науқас әйелмен телеэкран 
арқылы жүздесіп, сөйлесіп 
көңілденіп қалды. Сақтаған аға 
маған: « Бізді шығарып сала ғой», 
– деп сыбыр етті. Былай шыққан 
соң: «Редакцияға дәрігерлер 
туралы емделушілердің алғыс
рахметтерін айтқан хаттар жиі 
түседі. Бүгін мына кішіпейіл, 
білікті дәрігер ініміздің жарқын 
ісін көзімізбен көріп, көңіліміз 
тоғайды. Өзің осындасың ғой. 
Аурухана басшылығымен сөйле
сіп, осы дәрігердің істәжірибесі 
туралы үштөрт бет көлемінде 
мақала жаз» деп төтесінен тап
сырма беріп кетті. Көп ұзамай 
облыстық газет бетінде «Жүрегі 
Жақсылық деп соғады» атты   
көлемді мақала жарық көрді.

...1985 жыл. Облысқа серпінді 
жаңа басшы келіп, тәртіптің 
қатайып тұрған шағы. Қармақшы 
аудандық партия комитетінің 
бюро мүшесі, облыстық партия 
комитетінің пленум мүшесі, 
бір рет Бүкілодақтық, төрт рет 
республикалық социалистік 
жарыс тың жеңімпазы «Қармақ
шы» қой кеңшарының тәжірибелі 
де танымал басшысы Исағали 
Жұмағұлов: «Ауылымызға об
лыс орталығынан іссапармен 
атақты журналист келіп жа
тыр. Бірақ, облыс басшысының 
«Іссапарға барған адамды 
үйлеріңе шақыру болмасын!» 
деген қатал нұсқауы қиындау 
боп тұр. «Шәкең сенің жерлес 
ағаң ғой, барып сәлем бергенің 
дұрыс болар», – деді.

Кеңшардағы қонақ үйге 
барсам облыстық газеттің 
бөлім меңгерушісі Шәкізат 
Дәрмағамбетов алып денесімен 
столға қонып, қаламын кө
сілтіп жатыр екен. Амандық
саулықтан соң базыналығымды 
білдіріп: «Ағаау, ең болмаса 
келдім деп хабарласпайсыз ба? 
Мына іргеде тиіп тұрған менің 
үйім. Сонда қалай, сізді мына 
тас үйге қамап қойып, үйімде 
жайбарақат отырмақпын ба? 
Жоқ болмайды! Үйге жүресіз, 
келініңіз шәйін дайындап күтіп 
отыр», – дедім.

– Балаау, мұнымыз өзі қалай 
болар екен, ә? – деп Шәкең маған 
көзәйнегі астынан аңтарыла 
қарады.

– Ешқандай қалайы жоқ. 
Редакцияға барғанда төбе
леріңіз ден жәй беріп, жасым кіші 
болса да, үйлеріңізге дейін алып 
құрметтейсіздер. Мына келіп 

жатқан қызмет мәселеңізде шар
уам жоқ. Ал, інінің ағаға деген 
ілтипатын аяқасты етсін деп 
қатып қалған тәртіп жоқ, – деп 
төтесінен кеттім. Шәкең жымия 
күліп, киіне бастады. Сол жолы 
қайта құру қиыншылықтарына 
қасқая қарсы тұрып, еңбек 
селін тасқындатып жатқан 
«Қармақшы» кеңшарының ерен 
еңбек үлгілері жөнінде етектей 
мақала облыстық газет бетінен 

орын алып, сол қатал деген об
лыс басшысының өзі, «Е, мы
надай да озат шаруашылық 
бар екен ғой» деп оң баға 
бергені есімде. Міне, кезінде 
«Социалистік Қазақстан», со
дан соң облыстық газеттің 
білдей бөлім басшысы болған 
қарымды  журналист Шәкізат 
Дәрмағамбетов ағаның ол да 
бір жан сұлулығын айғақтайтын 
этикеті еді. 

Сенсация демекші 1989 
жы лы облыстық аға басылым 
– «Ленин жолының» арала
суымен мынадай жарқын жаңа 
лық болғаны бар. «Қар мақ
шы»  кеңшарындағы  ауыл дық 
аурухананың басшысы мын. Ма
ман дәрігерлер және әрбір сала
ның жауапты қызмет керлерін 
қатыстырып, аптасына бір рет 
аурухана бойынша «общий об
ход» жасалынады. Әйелдер па
латасына кіргенде осыдан бір 
ай ғана бұрын ем деліп шыққан 
кө мекші шопан Қуанышкүл 
Көл таеваның керуе тінің жаны

на келген емдеуші дәрігер, ол 
кісінің сырқаты ас қынып қайта 
түскенін баяндады. Бір сәт ар
наулы құралсайман дармен 
науқастың денсаулығын тек
сере бастадым. Міне, ғажап! 
Жүрек, өкпе, бауыр, бүйректері 
мен басқа жүйелерден анау айт
қан дай ауытқушылықтар бай
қал  майды. Ішімнен ойланып 
қал  дым. Әлде, жүйке жүйесі ма 
екен?

– Апа, сізде  көзге көрініп 
тұр  ған қауіпті сырқат бел гі ле
рін көре алмай тұрмын. Деген
мен, бүгіннен бастап тағы да 
қо  сымша лабораториялық
функ  цио  наль дық тексерулер 
жасаймыз.

– Ой, шырағымай, менің 
сыртым бүтін, ішім түтін ғой. 
Мені құртып жүрген сарыуай
ым. Осыдан 26 жыл бұрын үш 
жасар қызымнан айырылып, 
шерменде боп жүрген адаммын 
ғой мен. Аналық жүрегім сезеді, 
қызым тірі. Ең болмаса баламды 
бір көріп, мауқымды бассам ғой, 
– деп апай ағылтегіл жылап қоя 
берді. 

Сөйтсе, оқиға былай бо
лыпты. 1963 жылы қыркүйек 
айының жиырма бесінде  
Қарақұмдағы «Қарашолақ» жай
лауына кеп қоныстанып, киіз үй 
тігіп жатқан бұлар үш жастан 
енді асқан Моншақгүлді,  бес 
жүз қадамдай жерде қанаттасып 
көрші қоныстанып жатқан  
шопанның үйіне шеге алып 

келуге жұмсайды. Сесі қатты  
енесі Жанбала мен атасы Көлтай 
әу баста: «Баламызда шаруаң 
болмасын, емізгеніңді біл де 
өзімізге бер», – деп, мұны жо
латпай қойған. Содан бастап 
Моншақгүлін бұл атаенелері 
жоқ кезде айналыптолғанып 
құшағына қысады да, олар бар 
кезде жанына жақындай алмай
ды. Тұмса келіншек Қуанышкүл 
ұрланып көз тастап қояды. 
Әні, қызы томпаңдап барып, 
сол үйдегі балалармен ойнап 
кетті. Қас қарайып барады. 
Жаңа енесі жаулығы ағараңдап 
көрші шопанның үйіне қарай 
кетіп еді, бір кезде сол жақтан 
адамдардың қаттықатты да
уыстары шыға бастады. Сөйтсе, 
көршілері: «қызыңыз жаңа қас 
қарая сары қағазға оралған 
шегені алып шығып кетіп еді 
ғой» деп қаарррааап  тұр 
дейді. Содан дүрбелең бастала
ды. Түн ішінде  екі шопан атта
рына мініп олай шабады, бұлай 
шабады. Иен дала тымтырыс. 
Таң сыз бергенше, үлкені
кішісі жанжақты шарлап, таң 
ата баланың ізін кеседі. Сөйтсе, 
бала қараңғыда қиыстап шығып, 
адасып, бір шақырымдайдағы 
қос айрық машинаның жолына 
барып аяқтарымен жерді сы
зып, жылап отырғанау, шама
сы. Содан әрі қарай ұштыкүйлі 
жоқ. Сол күннен бастап, бүкіл 
кеңшардың, аудан мекемелерінің 
жұмысшықызметкерлері, тіпті 
«Қарақұмдағы» жер қайысқан 
әскерилердің бәрі аяқтарынан 
тік тұрып іздегенмен қыз та
былмайды. Баланың түртүсі, 
жасы, басқа да белгілері жазы
лып, радиодан айтылып, халық 
шоғырланған жерлерге  хабар
ландырулар ілінеді, газеттерге 
жазылады.

Осыларды айтып егілтегіл 
жылаған ананың шынымен де 
жүйке жүйесіндегі  күйзелісті  
енді ұққандаймын.

– Апа, үмітсіз шайтан бол
сын деген. Мен ертең об
лыс орталығына жиналысқа 
жүрейін деп отырмын. Осы айт
қандарыңыздың бәрін қағазға 
түсіріп беріңіз. Облыстық «Ле
нин жо лының» штаттан тыс 
тілшісімін ғой, жариялап қалар. 
Осы сәтте жабырқаған ана 
жүзі бір сәт жадырап, маған 
үміттене қарады да: «Иә, сөйтші 
шырағым», – деп қайтадан 
кемсеңдеп кетті.

Келесі күні Қызылордаға 
келісімен «Ленин жолының» бас 
редакторы Нұрділда Уәлиевтің 
кабинетіне кірдім.  Облыстық 
партия комитетінің бөлім 
басшылығынан осында бас 
редакторлыққа келген ағамыз 
парасаты пайымды, байсал
ды кісі еді. Амандықсаулық 
сұрасқан соң басшыға жағдайды 
баяндап, қамкөңіл ананың 
қолымен жазылған шағын 
мақаланы ұсындым. 

– Төлепберген Бөрібаев 
Қазақ ССР  Жоғарғы Кеңесінің 
депутаты болған, орденді, озат 
шопан ғой. «Қап, әттегенай, 
ә», – деді де, жауапты хатшы
ны шақыртып, «мына мақаланы 
ертеңгі нөмірге салыңдар» деп 
нұсқау берді. Сол күні кешке 
ауылға келіп, Қуанышкүл апаға, 
облыстық газет басшысының 
мәселеге мән беріп, ертеңгі 
нөмірге жарияланатынын айтып 
көңілін демеп қойдым.

Ол кез пошта тасымалының 
саяси құндылығы бар кез ғой, 
келесі күні  1989 жылдың 11 ақ
панында кабинетіме келген бір 
бума басылымдардың ішіндегі 
облыстық газеттің №30шы 
санына шопан Қуанышкүл 
Көл таеваның «Қайдасың, құ
лыным?» атты шағын мақала сы 
жарқ ете қалды. 

Арада 45 күн өтті. Бұл кез
де емделуші  Қуанышкүл апаға 
қосымша тексерулер жасап, ма
ман неврологтың тағайындаған 
емшаралары жүргізіліп, 
денсаулығы әжептәуір жақсарып 
қалған. Жұма күні түс қайта 
аурухана ұжымының бір апта 
ішіндегі атқарған жұмыстарын 
қорытып, келер аптаға меже жа
сайтын мәжілісіміз өтіп жатқан. 
Бір кезде хатшы қыздың: 
«Кіруге болмайды. Мәжіліс 
өтіп жатыр» дегенін құлағына 
да ілмей, қолында көкшіл кон
верт пен бірнеше парақтары 
бар Қуанышкүл апа келе мені 
құшақтап, бетімнен сүйіп: «Ай
налайын, қарындасың табыл
ды, қарындасың табылды», – 
деп біресе күліп, біресе жылап 
орындыққа сылқ етіп отыра 
кетті. Әдепкіде түсінбей қалып, 
хатты оқыған соң мәнжайға 
қаныға бастадық. 

Сөйтсе, осыдан жиырма алты 
жыл бұрын жоғалған қызға сол 
түні  қос мотоциклді киік ату

шылар кездесіп, сәбиді алда
рына отырғызып, Қазалыдағы 
күйеуі  Ұлы Отан соғысынан 
оралмаған жалғызілікті жақын 
апасының бауырына апарып 
салған ғой. Содан кейін қыз 
баланың азан шақырылып 
қойған атыжөні, тегі өзгертіліп, 
бойжетіп, оқу орнын бітіріп, осы 
облыс орталығындағы бір ме
кемеде қызметте жүр екен. Бұл 
қазекемнің пышпыш әңгімесі 
қашан да қалған ба!? Ес біле 
бастағаннан қыздың құлағына 
оның жоғалып келген тарихы 
жөніндегі әңгіме жететін болса 
керек. Мекемесіне келетін га
зетжорналдарды оқып жүретін 
қыздың көзіне облыстық 
газеттің бетіндегі «Қайдасың, 
құлыным?» оттай басылып, ана
сына төрт парақты толтырып 
хат жазған ғой. Міне, облыстық 
газеттің 1989 жылғы ақпан 
айының аяғындағы нөмірінде 
жиырма алты жыл перзентінен 
көз жазып табысқан ана мен 
бала тағдырын баяндаған «Га
зет табыстырған тағдырлар» 
айдарымен берілген «Көл
көсір қуаныш» атты көлемді 
сенсациялық иллюстрациялық 
мақаланың авторлары май
талман журналист Айжарық 
Сәдібекұлы мен фототілші Бо
лат Омарәлиев еді. 

Иә, ой өрбітіп, қалам тартқан 
соң халықтың мүддесін күйттеп, 
оқырманның сусындап оқитын 
тақырыбын қозғағанға не 
жетсін! Сырт ауданда жүріп, 
ра байда облыс орталығына 
бар сам редакцияға бас сұғып, 
қара шаңырақта отырған мүйізі 
қарағайдай журналист көке
лерімнің кабинеттеріне жеке
жеке кіріп, сәлем беретін әдетім 
бартұғын. 

Басылымның жауапты хат
шысы, кішіпейіл, сезімтал 
ағамыз Шора Ералиев өзінің 
жеке жұмыс кабинетінде 
темекісін бұрқыратып оты
рып: «Қарақұмдағы ғарыш 
кешенінің әскери  алаңдарымен 
қоянқолтық араласып жүрсің. 
Гептилдің айналадағы тіршілік 
иелеріне келтіріп жатқан зардап
тарын дәлелдеп, неге соны саған 
проблема етіп көтермеске?!» 
Өзіме іш тартатын қармақшылық 
Шора ағаның сөзінің жаны бар 
еді. Өйткені, адам ағзасын көрер
көзге улап, қайғылы жағдайларға 
ұшыратып жатқан әскери 
Байқоңыр ғарыш айлағының 
кесіркесапатын Қарақұмдағы 
өзім қызмет атқаратын малшы 
отарларын аралағанда көріп 
жүргенмін. Алайда, әдепкі 
кездері ғарыш айлағының 
ағзаға тигізген кері әсерлерін 
зерттеп, ғылыми жұмыстар 
жүргізіп жүргенім біреулердің 
сыбырымен аудандық партия 
комитетіне жетіп, хатшының 
«бала байқасынан» соң ол істі 
доғаруға тура келген.  Шора 
ағаның сөзі қамшы болып, нар 
тәуекел деп, фактілерді ғылыми 
айғақтармен ұштастыра оты
рып, облыстық газет бетінде 
жарияланған «Табиғат Анаға тәу 
етейік!»  (1990), «Байқоңырда 
болашақ бар ма?» (1993), 
«Жүре гіме дерт байлаған 
Байқоңыр» (1996) атты көлемді 
мақа лаларымның оқырман ой
ынан шығуына алдыңғы тол
қын ағаларымыз Әскербек 
Рахымбекұлы, Жақсылық Рах
матулла, Айжарық Сәдібекұлы, 
Ақберген Ержан, Арзымбек 
Мәдединовтердің  ықылас
ықпал дары мол болды.

Бірде бас редактордың 
орынбасары сырбаз жігіт Ораз
бек Мақсұтұлы әдеттегінше 
күлімсіреп отырып: «Әбеке, 
жылданжылға облысымыз
да тас танды балалар кө бейіп 
барады. Дәрігерлік маман
дығыңызбен перзентханалар
да, сәбилер үйінде болып, осы 
проблеманы көтеру сізге тиімді 
болар еді» деген ұсынысынан 
соң «Тас бауыр аналар, та
станды балалар» атты айғақты 
фактілермен зерттеліп жазылған 
көлемді мақала жарық көрді.  

«Сөз – өмірдің салиқалы 
түйіні, әрбір сөзде жатыр мар
жан бұйығы», – деп тәжік ой
шылы Жәми айтпақшы, әрбір 
кезекті санын асыға күтіп, түрлі 
жанрларда жарияланып жата
тын дүниелерден санасын су
сындатып, ойөрісін байытып 
отыратын «Сыр бойының» сыр 
сандығының алтын қақпағы 
айқарыла ашыла бергей! 

Амангелді
СУХАНБЕРЛИЕВ, 
«Ерен еңбегі үшін» 

белгісінің иегері, 
Денсаулық сақтау 
саласының үздігі.  

Қазақстанның Құрметті 
журналисі.

«СЫР БОЙЫ»- 90

Сыр басылымының 
сенсациялары

• СОҢҒЫ ПОШТАДАН

Алты редактор, 
жеті журналист 
атында көше бар
Сыр – Алаштың анасы! 
Бұл сөзді Қазақстанның тұңғыш Президенті Н.Назарбаев 

тебірене айтқаны естен кетпейді. Бір кезде жоғарғы билік 
басындағылардың бірі Қызылорда облысын тарату жайын
да ұсыныс жасап, шешім қабылдау сәті туғанда Елбасы 
қорғап қалғаны ел аузынан түспейтін болды. Бұл шынайы 
шексіз алғыстан туған ақиқат. 

Сыр елінің байырғы басылымы – «Сыр бойы» газетінің 
шыға бастағанына биыл 90 жыл толды. Басылымда талай 
аға буын өкілдері басшылық жасады.

Содан болар Қызылорда қаласының орталығындағы 
бірнеше көшелер әр жылдарда «Сыр бойы» басылымына 
басшылық жасаған редакторлардың есімімен аталады. 

Газет редакторлары Ұзақ Бағаев, Зейнулла Жарқынбаев, 
Қалқабай Әбенов, Базарбай Сарбасов, Хамза Сыздықов, 
Тойбазар Елемесовтерге қаланың бірбір көшесі берілген. 
Орталықтағы көшелер бойымен жүрген жас ұрпақ өкілдері 
оларға тағзым етіп, еске алу дәстүрі қалыптасты. 

Басылымда қызмет істеген журналистер Мырқы Иса
ев, Жақсылық Бекхожаев, Ахметжан Нұрекеев, Орман 
Нұрхабаев, Құрманғали Ажаров, Жақсылық Түменбаев, 
Қази Данабаев атындағы көшелер ескерткіш секілді 
елестейді.

Сондайақ, ақын Әбділда Тәжібаев, Асқар 
Тоқмағанбетов, жазушы Ғабит Мүсірепов, Айтбай Хангел
дин, Зейнулла Шүкіров, Сырбай Мәуленов, Сәбит Мұқанов, 
Нәсіреддин Сералиев есімдерімен аталатын көшелер де 
қала сәулетінің жарқын көрінісі.

Қайырбек МЫРЗАХМЕТҰЛЫ,
ардагер-журналист.

С
ур

ет
ті

 т
үс

ір
ге

н 
Бо

ла
т 

О
ма

рә
ли

ев
.



«ҚӘ» газетінің 39-ыншы 
саны шыққанда
«Тәуір ақын едің Қызылордада,
Сұм Алматы сондағыдай болмады, ә!
Мақалаңды оқып жүрміз газеттен,
Өлең жазбай кеттің, кінәң сол ғана».

…Кінә тағып, кінәсі жоқ ұлға бұл,
Ауыл жақтан хат келеді жылда бір.
Жаз десеңіз, ал жазайық өлеңді,
Бітпей жүрген шаруа еді бұл да бір. 

Өлең жазбай не тындырып жүр дейді,
Дәл осы өкпе Алматыға жүрмейді.
Қарағашқа қонған қара қарғадай,
Алматыда бір мұң барын білмейді.

Түнгі Алматы шамын түгел сөндірген,
Түннің шашын төрт бұрым қып өрдім 

мен.
Төрт тарау жол жүрегімді түйрелеп,
Өлең жазып не рақат көрдім мен?!

Таң атқанша, түннің торы сетінеп,
Ал жазайын бір бет әлде екі бет.
…Ұлықбектей ағам сонау көктемде,
Өлеңіңді басамын деп кетіп ед.

Одан бері жаз да жиды желегін, 
Күздің енді сұп-сұр өңін көремін.
Түсімде де тыраулайды тырнадай,
Ұлағама берген бір топ өлеңім.

Уақыт
Әлдилеген ананың,
Кең ғой, шіркін, құрсағы.
Қайда айдады заманым, 
Келтірместен мұршаны?

Таусылды ма амалым,
Қанжар сүйген қайрақтай.
Қуырылды табаным,
«Саяламай, сай таппай».

Сарнай, сарнай жақ талған,
Қай бір тілек болғандай?
Тексіздікке тапталған,
Біздің маңдай – сор маңдай.

Шындықты ерттеп, ноқталап,
Жынды, жарым естеніп.
Жеті атадан боқтап ап,
Мінді Өтірік.
Не істедік?

Қара жаяу, қарын аш,
Қара жолдың үстінде,
Жұртым, сірә, жарымас, 
Ақиқаты түскірге.

Өлді тағы бір күнім,
Қалған көңіл суыды.
Уақыт – қу түлкінің,
Жарылардай қуығы.

Қыңыр тірлік, сараң бақ,
Қиқар мезгіл, қыли күн,
Заманымды жамандап,
Қайда барып жылимын?

Ақыл айтып сандалма,
Уәжіңе иланбас.
Сыймай жүр ғой жалғанға,
Тақияға сыйған бас.

Жастық – мастық...
...Жұмысты жапырып істейтін 
Нұрекең жиын-тойда да «аттың ба-
сын» жіберетін...
Бауыржан Бабажанұлы, «Жаманның 
сандырағы...» мақаласынан

Жұтқыншаққа  жүз  грамм  лақтырғасын,
Қалайша жібермейсің «аттың басын»?
«Аттың басын» мен талай жіберіппін,
Тапқан жерде құлқыным 

таптырмасын.

Ішіп алып, көз алдым тұманданып,
Өтті-ау күндер сыраға тұрар барып.
Өмір, өмір, өмір деп өлең айтып,
Қайтқам сосын қан жылап, 

құр алданып.

Ішіп алып, көздері сан аларған,
Ішуді мен үйренгем ағалардан.
Тағдыр, тағдыр, тағдыр деп, 

тағдырға арнап,
Өлең жазып жүрегі жараланған.

Ағаларға еліктеп жараландым,
Тіршіліктен жетерлік сабақ алдым.
Өміріне өкпелеп ішетұғын,
Құрып қалсын қылығы ағалардың.

Ішкен кезде қайтейін ұнағанын,
Есімде ғой жер құшып құлағаным.
Бас жазуға бірақ та бес-он теңге,
Ано-оу ағам сияқты сұрамадым.

Бүгін бар да, ертең жоқ, қалтыраған,
Сұрамшақтың әманда арты қараң.
Сұрап ішкен ақынның күні құрсын,
Ішкім келсе, сұрамай тартып алам.

Көп жібердік, Баукем-ау, 
«аттың басын»,

Жұтқыншаққа  жүз  грамм  лақтырғасын.
Білместікпен бір тебе жаздаппыз-ау,
Қара басқа кеп тұрған бақтың басын.

Елубайға
Бұл саған Алладан келген сын,
Алла енді дертіңді ап, дем берсін.
Сілкініп орныңнан тұр қазір,
Сен емес дұшпаның сенделсін.

Жебедей жүрекке қадалған,
Мұң, зарды жұлып ал санаңнан.
Жаманға өкпелеп отырмай,
Еңбек қып наның тап адалдан.

Дейтұғын жанға жан, қанға қан,
Мықты ең ғой сен болат балғадан.
Тәуекел деп тағы белің бу,
Жүрекке күш тілеп Алладан!

...ге
Өне бойы өзің жайлы ой кештім,
Есім кетіп елу деген жасымда.
Аспандағы Аймен ғана сөйлестім,
«Ғашық болып қалдым ба, – деп, – 

расында».

Көкте жүзіп бара жатты толған Ай,
Білем ғой деп, білем ғой деп барлығын.
– Білсең айтшы, барға куә болған Ай,
Не болады ашсам сезім сандығын?

– Адамды адам сүю деген ғанибет, –
деп тіл қатты Ай жарықтық алыстан.

Жүрегімді бір ғаламат қариды от,
Сенің демің сезілгендей ғарыштан.

– Жиырма бестің сезімінен таймаған,
мендей жанды ойлай ма? – 

деп сұрадым.
– Сүйеді, – деп сыбырлады Ай маған, –
Өзің жаққа сап жүреді құлағын.

Сенемін ғой, Айға ғана сенемін,
Айдың тілін айтқызбай-ақ ұғамын.
Түсіне алмай сүюдің сыр, себебін,
Есім кетіп Айға қарап тұрамын.

Махаббатты шаттық емес, дейді мұң,
Сағынышты бесігіне тербеткен.
Сыбызғыдай сыңси берер кей күнім,
Соқпақтарға мойнын созып, 

сен кеткен.

Тәтті мұңы кетпей қойған таңдайдан,
Ғашық жанды түсінеді Ай ғана.
Сағынышым жапырақтай сарғайған,
Аткөпір боп шашылады айнала.

Ай жүзеді жоны да аппақ, жолы да ақ...
Сүт сәулесін сараңсынбай себелеп.
Мен тұрамын жүрегімді қолыма ап,
Ұшып кете жаздап сынды ебелек.

Тысқа шығып көктегі Айға қарашы,
Ұғынарсың бәлкім мына жайды сен.
Меңдеді ғой жүрегімнің жарасы...
...Біліп қойса не дер екен бәйбішем?!

Мұң
Мойнын кенет бұрды кеп,
Гүл егуге Нұрлыбек.
Жазғандарын оқыса,
Басын алмай жүрді көп.
                          Шәмшия Жұбатова.

Бұл өмірден кейде шаршап, шалдығып,
Қалған кезде орта жолда қаңғырып.
Гүл егемін тереземнің алдына,
Су құямын шөліркесе қандырып.

Мұңымды айтам сосын барып 
гүлдерге,

Не таптым деп мына өмірді сүргенде.
Аяғымды аттап бассам тұсау көп,
Армандарға жетемін деп жүргенде.

Гүлдеріме солай мұңым шағамын,
Құрсауында қалып қойып қаланың.
Апы кіріп, күбі шығып базар тұр,
Аш қасқырдай ашып тастап аранын.

Ақыл кірді, баяғыдай жоқ сезім,
Сағымдарға кетті кіріп от кезім.
Ойдағымды гүлден басқа кім ұғар,
Айта алмаймын, шаға алмаймын 

көпке мұң.

Бұл пендеге әу бастан-ақ келте бақ,
Мынау жүріс жүріс емес, селтең-ақ.
Арманды да, ақшаны да тастай сап, 
Көшіп кетем бақи жаққа ертең-ақ.

Деймін-дағы жауап күтем гүлдерден,
Гүл шіркіндер соқыр, мылқау түрге 

енген.
Гүл дегенім жәй сылтау ғой, әйтпесе,
Сұрағыма жауап жоғын білгем мен.

Гүлге айтқаным өзіме айтқан сыңайым,
Әрине гүл бермес маған шырайын.
Өзіме айтам, өзіме айтам өлең қып,
Көңілімнің батпағы мен ылайын.

Аллама...
Біссімілла, Алла атымен бастадым...
Көрдім Күннің қызғылт нұрын 

шашқанын.
Көрдім тағы аспан асты, жер үсті,
Тіршілікке қызу қадам басқанын.

Көрдім тағы... көрген көзге жас тұнды,

Тал бойымды толқын тепті тасқынды.
Тәубе қылдым, қаһарыңды танып мен,
Mысалы оның, асау тайлақ бас білді.

Шыға жаздап жатқан жанды санаттан,
Жетеледің жарығыңа, Жаратқан!
Қандай жақсы тамырыңда қан аққан,
Қандай жақсы аппақ болып таң атқан!

Бар екен ғой көретұғын жарығым,
Ризамын, Ақиқатым, Анығым!
Кеше ғана мүшкіл еді мертіккен,
Қылдырықтай құмырсқаның халі тым.

Өзің ғана құдіретсің, Асқағым,
Қылғың келген хикметің қас қағым!

Сипатыңа әсте тілім жетпейді –
Жерде жүрген ақылы кем қасқамын.

Дұғамды оқып, періштеме сыбырлап,
Жатсам-дағы құмырсқадай қыбырлап.
Тәңірімнің түрік қой деп құлағы,
Түнде тұрып жаздым өлең ырымдап.

Тажалыңды төндірмеші таянған,
Дәмелімін илаһи хақ саяңнан.
Саусағыңа қыстырылған жәндікпін,
Сол жәндікті сақтай тұршы, әй, 

Аллам!

Қос жаһанның алтын 
тәжі, әлем мұқтаж 
сөзіңе...
Бисмилла! Мейірімді Алла атымен 

бастадым!
Өзің ғана Құдіретсің, Ақиқатым, 

Асқағым!

Адамзатқа ақыл беріп, 
Ақыретті меңзедің,

Ал пенделер түсінбеді, тұман 
басып көздерін.

Кербездік пен тәкаппарлық 
көкірегін ластаған,

Итше қапты бірін-бірі, иманы жоқ 
хас надан.

Нәпсіге ие бола алмаған, мысықтайын 
мауыққан,

Жаһилия дәуірі еді, әділетке жауыққан.

Дүниелік ләззаттан шыға алмаған 
батпақтап,

Жүректерін үрей буып, дүрсілдеген 
атқақтап.

 
Кәпір өткен қасақана нәбилермен 

таласқан,
Нөпір өткен сандаған жыл сансыраған, 

адасқан.

Жүз жиырма төрт... мың пайғамбар 
шыбын жанын қиса да,

Уахиға иланбапты пенде біткен 
бишара.

Тас тұғырдан медет тілеп, өксіп-өксіп 
жұбанбай,

Үрейі ұшып зар илепті өлім сырын 
ұға алмай.

Басыр болған пенделерін тағы да бір 
жарылқап,

Ең сүйікті пайғамбарын аттандырды 
Лағыл Хақ!

Ең сүйікті пайғамбары – Хазіреті 
Мұхаммед,

Мұхаммедтен есетұғын расулдық 
жұпар леп.

Бір лап етер ләззаттан басқа ешбір 
нұры жоқ,

Бейберекет шашып келген 
шауһатының құлы боп.

Үмметтері ә дегенде қасарысып, 
қырсығып,

Мүшіріктер топтанып кеп таяқтапты 
құлшынып.

Қолға қылыш алдырардай қатулы еді 
жаулары,

Ғазауатта қан жоса боп самайынан 
саулады.

«...Адам деген бірін-бірі қуалаған 
толқындар...

Әй, толқындар, Хақтың ғана 
қаһарынан қорқыңдар!»

Деп талмастан жиырма үш жыл шегіп 
жүріп бейнетті,

Ұлы Ахмед үмметіне бақыт жолын 
үйретті.

Иә, Расулла, нұр боп келдің 
жарқыратып әлемді,

Бүкіл әлем күйрер еді кешіккенде сәл 
енді.

Өзің ғана дүниеге мән-мағына үстеген,
Көркем үгіт, хикметпен, керек десе 

күшпенен.

Ажырамас пұттар менен ажыратып 
адамды,

Санасына салып бердің халал менен 
харамды.

Жүректерді сарқылмайтын суардың да 
сеніммен,

Сәуле құйдың көкірекке, жадырады 
егілген.

Адамзаттың барар жері еді жалғыз 
жаһаннам,

Ізгілікке бастап елді құтқардың 
Сен қаһардан.

Алла тартқан азабыңды зая қылмай, 
жөнімен,

Орын берді мың, миллион жүректердің 
төрінен.

Жапалақтай көзін алып қашса-дағы 
жарықтан,

Тәуекелге жетеледің пенделерді 
талыққан.

Алла басқа пайғамбарға уа, Хабибім 
демепті,

Өзіңе айтты ардақ тұтып, биіксің 
сол себепті.

Мейірімді, рақымды Хақ Тағала 
атынан,

Дұға қылып тазаладың күпірліктің 
татынан.

Қос жаһанның алтын тәжі, әлем 
мұқтаж сөзіңе,

Ал әлемнің қан толып тұр, дәл қазір 
қос көзіне.

Бірін-бірі қырып жатыр, үстін-үстін 
бомбалап,

Жер дірдектеп теңселіп тұр, ағып қаны 
сорғалап.

Зинақорлық, парақорлық, қорлық... 
қорлық... қаптады,

Аманатқа қиянат қып, ар-намысты 
таптады.

Букмекер мен казино көп ақша тіккен 
құмарға,

Ақша тіккен жерде иман жалқы сәтке 
тұрар ма?

Сенем! Бір күн асыл сөзің келген кезде 
кезегі,

Мұнафықтар жерді басып 
жүре алмайды, безеді.

Құдси хадис естілгенде жүректерді 
баураған,

Кәпірлерге дайын тұрар тозақ оты 
лаулаған.

Жезөкшенің үйлері мен казинолар 
қирайды,

Ар-ождансыз шайтандарды тозақ оты 
қинайды.

«Ассаламу алейкум» деп бір-біріне 
мүміндер,

Қол ұсынып көктемдейін жадырап 
бір күлімдер.

Шошқадайын шыңғырады әлсіздерді 
жылатқан,

Сенем, сөйтіп ататынын әділетті 
бір ақ таң!

Тауыса алман Пайғамбарым, 
өзің жайлы баянды,

Өлең қылып өрсем деймін иллахи 
хақ саяңды.

Мұратыма жетемін бе, жетпеймін бе... 
көрермін,

Жете алмасам өкініш не, осы жолда 
өлермін!

Жоқтау
Досым Базарбай Ормановтың рухына

Шыбын жанға шипа бер деп, әй, 
Алла-ай!

Жатқан кезде келеге еш келе алмай. 
Қайтпас жаққа кеткеніңді естіп мен,
Есеңгіреп, естен тандым сене алмай.

Сене алмадым, сене алмадым, 
сенбедім,

Сендей жанды қияр дейсің жерге кім?
Азамат ең ел-жұртыңа ардақты,
Туған жерге сіңген адал еңбегің.

Естідім де еңіредім, езілдім,
Бұл жалғанның шын жалғанын 

сезіндім.
Бұл жалғанның шын жалғанын 

сезінсең,
Келеді екен бұл дүниеден безінгің.

Сол күнді ойлап түнімен көз ілмеймін,
Қалай ғана жазым бастық, білмеймін.
Бірге туған бауыр менен туысқа,
Базекем-ау, тастап кеттің зілдей мұң.

Зілдей мұңды тастап кеттің маған да,
Зілдей мұңды артып қағаз, қаламға.
Жоқтау жаздым күңіреніп, күйзеліп,
Жүрек пенен салмақ салып жанарға.

Жұлдыздайын бір жарқырап 
жандың да,

Ерте сөндің, ұрынғандай жаңбырға.
Бұл тағдырға не деріңді білмейсің,
Білмеген соң не боларын алдыңда.

Базекем-ау, Базекем-ау, Базекем!
Бұл жалғанның рақаты аз екен.
Бұл жалғанды бес-ақ күнге теңеген,
Дана екен ғой бұрынғы өткен қазекем.

Базекем-ау, азамат ең ардақты,
Жарық қып ең жанған шамдай 

жан-жақты.
Енді аһ ұрып еске аламыз өзіңді,
Тағдыр ерте салды ғой деп қармақты.

Бұл пәниде қала алмадың тұрақтап,
Бақи деген жәй ақ емес, шын әппақ!
Өлген жоқсың, өлген жоқсың 

сен деген,
Ғарыш жаққа кетіп қалдың, жырақтап.
Беу, Базекем!!!

Өзімді қайрау
Көргенің Алланың сынағы,
Көтерер сынақты шын құлдар.
Тамұқтың сейіліп тұманы,
Басылар қиямет қырғындар.

Тек алға әрекет қыл аттап,
Тәңірдің қылғаны – бәрі ізгі.
Шырғалаң шақтарға шыдап бақ,
Мұхаммед пайғамбар тәрізді.

Жаныңды тәніңе қалдырды,
Жуықтап барсаң да ажалға.
Сені Алла жоқ емес, бар қылды,
Тәуекел, тұр енді, қажалма!

Бүгін сенің туған күнің 
тағы да...
Жыл дегенің жылжып кетіп барады,
Біртін-біртін алыстатып араны.
Бүгін сенің туған күнің тағы да,
Не дейін мен, мұң басады сананы.

Нөміріңді өшіргем жоқ, бар әлі,
Сағыныш боп сезімді еске салады.
Өзіңді іздеп таба алмаймын мен енді,
Тапса жалғыз қиял ғана табады.

Жан сырым ғой сағыныштан 
сарғайған,

Қобыз болып күңіренсем шалғайдан,
Менің емес, Хақтың ісі қалайда,
Қиял қуып жазсам өлең әр қайдан.

Мына өмірге келген күн мен 
кеткен күн,

Екі арасын сұлу етіп өткердің.
Көктем сайын жыл құсы боп оралып,
Көктем сайын жалбыз 

болып көктерсің.

Деп өзімді жұбатамын, алдаймын,
Түсінбеймін, осы өзі мен қандаймын?
Бекер ме екен бұлдырық боп келмегің,
Мақпалкөлге енді қайтып бармаймын.

Кеткен күнің көкіректе болып мұң,
Орындалмас ойға тағы жолықтым.
Есіміңді жүрегіме қондырып,
Бақиға алып кетеді екем, соны ұқтым.

 ***
«Сіңлімнің баласы тасқа басымен 
құлап, ауыр халде жатыр. Өтінем, 
дұға етіңізші» деген Рахия Абуованың 
тілек-өтінішіне орай.

Уа, Алла Тағалам,
Дұға қып тұр бар адам!
Қаға берме тобықтан,
Ала берме жағадан.

Шипа берші балаға,
Сабыр берші анаға!
Қолы жаңа жетіп ет,
Бір жүгірмек – қараға.

Кеп тұр тауы шағылып,
Сұрап медет, жалынып,
Демеп жібер пендеңді,
Сарсаң болған, сабылып.

Сергелдеңге салмашы,
Зәре-құтын алмашы,
Құдіретті Тәңірім –
Бар ғаламның Алласы!

Ащы жасы дірдектеп,
Дидарыңа тұр беттеп.
Қолын жайып, тізерлеп,
Құдіретіңді құрметтеп.

Ащы жасы тамбасын,
Қайғы деген жанға сын.
Қиын емес қолдасаң,
Өйткені сен Алласың!

Ақиқатым – ұлы Алла!
(Сен кілтсің, біз – бұранда).

Өзің бұйрық қылмасаң,
Қурай басы сынар ма?

«Қолдай көрші құлды» деп,
Бір міскін жан бұрды бет.
Дұға қылып, қол жайған,
Саматұлы Нұрлыбек!

Сүйемін, сүйемін 
барлығын...
Ойыма оралып бала күн,
Көз алмай, елжіреп қарадым.
Өзіміз құмына аунаған,
Суретін салыпсың даланың.

Шоқ жыңғыл гүліне малынып, 
Шеңгел тұр қоңырау тағынып.
Дертімді дәл бастың балшыдай,
Жүр едім жете алмай сағынып.

Көңілдің сол болып алаңы,
Көкірек  от болып жанады.
Сүйемін анамды сүйгендей,
Жастық шақ өткен сол даланы,

Сүйемін даламның кеңдігін,
Мен сүймей сүйеді енді кім?
Жанымның қалауын дөп бастың,
Дөп бастың, дөп бастың, сен бүгін.

Сүйемін даламның шалғынын,
Сүйемін тап-таза таң нұрын.
Сүйемін шеңгелін, жыңғылын,
Сүйемін, сүйемін барлығын.

Жардағы ұясын айналып,
Көк қарға ұшатын байланып.
Арынды жастығым секілді,
Бозарық ағатын лайланып?

Иісі бұрқырап жиденің,
Адамды түсірер күйге мың.
Сабақтан шыға сап қашатын,
Сегізде оқитын сүйгенім.

Есімде, ұмытқам жоқ әлі,
Мақпалкөл көктемде толады.
Саусағын ұстатпас сол қыздай, 
Шағала ұшатын жоғары.

Кілемдей құлпырған жыңғылдың,
Қадірін шет жүріп шын білдім.
Бозбала дәуренім қап қойған,
Даламды сағынып жыр қылдым.

Төрт тарау 
жол 
жүрегімді 
түйрелеп...

Нұрлыбек САМАТҰЛЫ



Бүгінде ауаның лас
тануы, қоршаған ортаға 
жанашырлық таныту күллі 
әлемді алаңдатып отырғаны 
белгілі. Осынау өзекті мәселе 
теңіз төскейінің перзенттерін 
де бейжай қалдырған емес. 

Арал ауданының жұрт
шылығы дүниежүзілік «World 

cleanup day – 2019» акциясына 
үн қосты. Айта кетерлігі, аталған 
акция  әлемнің 380 млннан 
астам адамын қамтитын 150 елде 
өткізіліп отыр. 

Қазақстанның Дүниежүзілік 
«World cleanup day – 2019» акция
сына қатысуы елімізді жаһандық 
экологиялық акцияға қатысушы 
ретінде «жасыл» экономика 
қағидатын іске асыратын және 
2030 тұрақты даму мақсаттарына 
қол жеткізуді іске асыратын мем

лекет ретінде танытуға мүмкіндік 
береді. 

«Біз таза елді қолдаймыз» 
ұранымен өткізілген акцияға Арал 
ауданы бойынша 1300ге жуық 
адам қатысты. Мемлекеттік меке
мелер белсене атсалысқан тазалық 
шарасында 13 техника көмегімен 
930 тонна қоқыс тиісті орындарға 
шығарылды. 

Мұндай игілікті істер алдағы 
уақытта жалғасын табады.

Арал ауданы.

Жұмабек ТАБЫНБАЕВ.

ТАҒЗЫМ

Осы жылдың қазан айында 
Қызылорда қаласында Смағұл 
Ысқақовтың туылғанына 100 
жыл толуына орай «Кәсіптік 
бі лімнің жанашыры» атты іс
шара ұйымдастырылатыны ту
ралы ақпарат алдым. «Сырдың 
Смекесі» атанған Смағұл Ыс
қа қов туралы алғаш рет Қа
ра ғанды политехникалық 
инс  ти тутында бірге оқыған, қы
зыл ордалық белгілі ақынжазу
шылардың ел аузында жүретін 
тапқыр да тағылымды сөздерін 
жатқа айтатын, әңгімешіл до
сым Құдайберген Досмамбетов 
деген азаматтан естіген едім. 
Өйткені біздер институт тан 
кейін еңбек жолымызды кә
сіптіктехникалық білім сала
сынан бастаған болатынбыз. 
Кез дескенде Құдайберген до
сым Қызылорда облыстық кә
сіптік білім жүйесі туралы 
жә не сол кездегі басқарма бас
шысы Смағұл Ысқақұлы тура
лы өзі білетін және қызметтес 
ағаларынан естіген әңгімелерін 
көп айтушы еді. 

Қашанда ақылойлы ел бас
қарған парасатты ағалардың 
өне гелі істері, жақсы сөзі ұмы
тылмастан ел есінде қалады. 
Сондай парасатты жандардың 
бірі Сыр бойына танымал, ұс
таздардың ұстазы атанған, 
19191995 жылдары өмір  сү рг ен 
Смағұл Ысқақов аға мыз еді. 
Ол кісі туралы көзі тірі сінде 
де, дүниеден өткеннен кейін 
де, қаншама естеліктер газет 
беттерінде жарық көрді, өмір 
жолы бірнеше әңгіме шы ғар
малардың да арқауы болды. 
«Ұлық болсаң кішік бол», деген
дей Смағұл аға үлкен ла уазымды 
басшылық қыз метте жүргенде, 
өз қызмет кер ле рімен де, жастар
мен де тең отырып сөйлесетін 
қарапайым дылық   қасиеті 
бір  ге жүрген әріп тестеріне 
 ұм ы тылмастай жақ сы әсер қал
дырған. 

Уақыт өтеді, өмір ал ға жыл
жиды, жақсы лардың жақ сы
лығы, өнегелі істері, өсиетті 
сөздері әркез жаңғырып 
тұрады. Шыңдары көк тіреген 
асқар таудың алыстаған са
йын тұлғаланып, биіктей 
түседі. Уақыт өткен сайын 
ардақты ағаның қадірқасиеті 
биіктеп, кезінде бірге қыз
меттес болған жандардың сағы
нышын тудыратынын, Қы
зыл орда еліне танымал, өңір 
тарихы мен білім жүйесін зерт
теуші, Қазақстан Білім және 
ғы лым саласының Құрметті 
қыз меткері, Ы.Алтынсарин ме
далінің иегері Сексенәлі Раха
новтың Смағұл Ысқақов тура
лы айтқан әсерлі әңгімесінен 
бай қадым. Кезінде Смағұл аға
мен қатар қызмет істеген Ораз
ғали Бекбанов, Нұрахмет Ер
ниязов, Мақсұт Ибрагимов, 
Дәметкен Айтжанова, Молда
бай Ақниязов, Ыдырыс Мау
сымбаев, Жақып Әбдіқалықов, 
Тұрсынхан Нысанбаев, Иса Же

тербаев және осы мақалаға бай
ланысты әсерлі әңгіме айтып 
берген Сексенәлі Раханов көп 
жылдар бойы ол кісімен бірге 
болып, Смағұл ағаның тәжірибе 
мектебінен өткен тұлғалар. Олар 
Қызылорда өңірінде кәсіптік
техникалық оқу орындарының 
өсіпөркендеуіне, 90жылда
ры кәсіптіктехникалық білім 
жүйесінің сақталып қалуына, 
материалдықтехникалық база
ла ры ның нығаюына өз үлестерін 
қосқан. «Смағұл аға барлық са
налы өмірін Отан мен халық 
мүддесіне арнап, қай салада, 
қандай лауазым ды қызметте 
болмасын өзіне жүк телген 
міндеттерді адал атқарды. Білім 
мен біліктілігінің, терең руха
ни байлығы мен парасатының 
арқасында көпшіліктің көңілінен 
шы ғып, абырой мен бедел биігі
не көтеріле білген және өз орта
сының құрметіне бөленген. 
Қыз мет бабындағы ұшқыр ой
пікірлері мен тапқырлығы, қыз
меттес болған әріптестерімен 
қарапайым қарымқатынасы, 
әрбір адамның жеке бас шаруа
сына мән беріп, оларға ақыл
кеңес пен жолжоба көрсететін 
инабаттылығы шынайы кіші пей
іл жан болатын» – дейді С.Ра
ханов.

Әрбір адам өз рухани дүние
сімен ерекшеленеді ғой. Иә, 
Сырдың біртуар азаматы, Ұлы 
Отан соғысының және Еңбек 
ардагері, ұстаздардың ұстазы 
атанған Смағұл ағаның дү
ниеден өткеніне 25 жылға 
 жу ық  тапты. Смекеңді есте қал
дыру мақсатында ол кісімен 
қыз меттес, әріптес болған аза
маттар біраз іс атқарыпты. Ол 
кісінің көп жыл бойы тұр ған 
үйінің қабырғасына ес керт
кіш тақта орнатылған. Қы
зыл орда қаласының және ту
ған жері Қармақшы ауданы 
ор талығының көшелеріне Сма
ғұл ағаның есімі берілген. Қы
зыл орда  қаласындағы құры
лыс мамандарын даярлайтын 
оқу орны Смағұл Ысқақов 
атын дағы «Құрылыс және биз
нес» колледжі деп аталды. 
100 жылдығына орай кәсіп тік
техникалық білім беру сала  сы
ның ардагерлеріне, озат ин женер
педагогтарға, үздік сту  денттерге 
арнайы төсбелгі   шығаруға 
шешім қабыл данған. Ол кісімен 
көп жылдар қызметтес болған 
ізба сарларының, шәкірттерінің 
естеліктері жинақталып, «Сыр
дың Смекесі», «Маңдайға біткен 
Марғасқа», «Шежірелі жыл
дар сыр шертеді», т.б. үлкенді
кішілі жинақтар жарық көріп, 
облыстағы кәсіптіктехникалық 
оқу орындарына таратылып 
берілді. Смағұл Ысқақовтың 100 
жылдығына орай «Салмақты 
ойдың сәруары»  атты ол кісінің 
бетбейнесін, мінезқұлқын, ты
ныстіршілігін бейнелейтін із
басарларының тағы бір жинақ
кітабы жақында жарық көретінін 
айтып берді.

Осы шаралар Ұлы Отан 
соғысының және еңбек 
ардагері, кезінде партия, ком
сомол, ағарту саласының сарда
ры болған Смағұл Ысқақовтың 
өмір жолы мен жеке еңбегін 
Қызылорда елінің әлеуметтік 
экономикалық даму жолындағы 
бөлінбес бөлшегі ретінде қабыл
дау деп ойладым.

Смағұл Ысқақов 1919 жы
лы шілденің 15 жұлды зын да 
Қы зылорда облысы, Қар мақ
шы ауданында дүниеге келген. 
Жастайынан колхоз шаруа
шылығына, ауыл мекте бінен 
қол үзбей жүріп араласады, 
он жасында «Құмжарған» жер 
серіктестігінің мүшесі болып
ты. 1935 жылы 16 жасында 
Қызылорда қаласындағы ке
ңес сауда техникумына түсіп, 
оны 1939 жылы жақсы бітіріп 
шыққан. Техникумды бітірген 
соң, әскер қатарына алынып, 
Қиыр Шығыста борышын өтей
ді. Ұлы Отан соғысында бо
лып, Сталинград шайқасына 
қа ты сыпты. Қатардағы солдат, 
дивизия және артиллериялық 
бри гаданың саяси бастығының 
ком сомол жастар жұмыстары 
жө ніндегі саяси көмекшісі бо
лады.

1946 жылы әскер қатарынан 
босағаннан кейін Қазақстан 
ЛКСМ Орталық комитетінің 
әс кери бөлім меңгерушісі қыз
метін атқарады. 

19481950 жылдар аралы
ғын да Қазақстан компартия
сы Орталық комитеті жанын
дағы екіжылдық партия 
мек  те бін бітірген соң елге ора
лып, Қызылорда облыстық пар
тия органдарының бөлім меңге
рушісі, партиялық комиссия 
төр ағасы қызметтерін атқарды. 

1962 жылы Қызылорда об
лыстық кәсіптіктехникалық 
бі лім беру басқармасы Шым
кент аймақтық басқармасынан 
бөлініп, өз алдына шаңырақ 
тіккен кезде облыста 4 кәсіп тік
тех никалық училище, 1 құры
лыс шылар мектебі (оқушылар 
саны орта есеппен бір мыңға 
да жетпейтін) болған. Осы жа
ңа басқармаға басшы болып 
бұрынғы партия, кеңес, ком
сомол қызметкері, соғыс арда
гері Смағұл Ысқақов бекі тіледі 
және оны 1985 жылға дейін 
үзіліссіз  басқарды. Өзінің ұйым
дастырушылық, еңбек сүйгіштік 
қасиеттерінің арқа сында об
лыстағы  кәсіптіктехни калық 
учи лищелердің мате риал дық
техникалық базала рының ны
ғаюына, оқутәрбие жұмыста
рының, жас жұмысшы 
кадр ларды даярлау сапасының 

ар туы на көп еңбек сіңіреді. Ол 
кісінің тікелей қатысуымен әрі 
білікті басшылығының арқа
сында 8 жаңа жобамен учили
щелер салынады. 1985 жылы 
облыста кәсіптіктехникалық 
училищелер саны 18ге, ал 
оқушылар саны 12 мыңға жетті. 
Білікті жас жұмысшылар даяр
лайтын алдыңғы қатардағы 
Қызылорда облыстық кәсіптік
техникалық жүйесі жасалады. 

Смағұл Ысқақов ағамыз қыз
мет істеген жылдары облыс
тық кәсіптіктехникалық білім 
беру саласынан Қасымов Тө
леп берген Смағанбетұлы 
КСРО халық мұғалімі және 
бір қатар оқытушылар мен өн
ді рістік оқыту шеберлері  Ке
ңес ода ғының және Қазақ Рес
пуб ликасының осы саладағы 
үздік тері атағына ие болады. 
Жо ғары басқару мекемелерінің 
төс белгілері және мақтау қағаз
дарымен марапатталады. 

Қазалы №5 теміржолға 
жұмысшы кадрын даярлайтын 
кәсіптіктехникалық училище 
Бүкілодақтық Ленин комсомо
лы сыйлығының лауреаты атан
ды. Қызылорда қаласындағы 
№69, 58, Қазалыдағы №8, 
Жаңа қорғандағы №187, 
Сұлутөбедегі №120 училищелер 
ВЦСПСтің (Одақтық кәсіподақ 
комитетінің) бірнеше дүркін 
ауыспалы Қызыл Туының 
жеңімпазы болған. 

Кезінде Одаққа аттары бел
гілі болған қызылордалық Еңбек 
Ерлері Ұлбала Алтайбаева, 
Шырынкүл Қазанбаева, Оразбай 
Әбішев, Бақытжан Серімбетов, 
Арапбек Әбиев, Карбоз Әлимов, 
Жадыра Таспамбетова, Салима 
Жұмабекова, Аманкелді Ахме
тов сияқты еліміздің көптеген 
ұлқыздары да осы кәсіптік
техникалық білім саласынан 
білім және мамандық алған аза
маттар болатын.

Смағұл Ысқақов ағамыздың 
Ұлы Отан соғысындағы ерлік
тері үшін І, ІІ дәрежелі «Ұлы 
Отан соғысы» орденімен, бейбіт 
өмірдегі  ерен еңбектері мен 
жетістіктері бағаланып «Құрмет 
белгісі» орденімен, ондаған ме
дальдарымен марапатталады. 

«Жақсы адамның жақсы ісі 
ел аузында жүреді» дегендей
ақ, өз заманында да және күні 
бү гінге дейін Смекең тура
лы артық сөз естіген емеспіз. 
Ол кісі кеудесін көтерген 
шенеунік те, мен білемін 
дейтін бюрократ та болған 
емес, қайта ұжымның жеткен 
жетістіктерін әріптестерімен 
бөлісе отырып қуанатын, ба
лаша шаттанатын. «Әрбір 
күнімізге аманшылықпен ат
тап, сол күнімізде қоғамы
мызға кішкентай да пайдалы 
іс жасасақ, алға қарай қадам 
бассақ, бұл да біздің жеңісіміз. 
Бірақ оны көре де, көрсете де білу 
керек» деген өзінің қағидалы 
сөзін үнемі ай тып жүретін. Иә, 
Смағұл Ысқақовтың өмірлік 
енбек жолы туралы көптеген 
әңгімелер ай туға да, жазуға да 
болар. Амандық болса, талай 
рет жазылар да», – дейді  Сәкең 
және бір сөзінде.

Қадырбек БӨРІБЕКОВ,
ҚР Білім және ғылым 

министрлігі қоғамдық 
кеңесінің мүшесі.

НұрСұлтан қаласы.

Өмірі өшпес өнеге 
«Өлі риза болмай, тірі байымайды» деген атабабалардың 

керемет сөзі бар. Осы сөз атадан балаға, қанша ғасырлардан 
бері ұрпақтанұрпаққа аманат болып, айтылып келе жа
тыр. Өмір үнемі қозғалыста. Адам баласы үшін дүниеге 
келу де, бұл пәни жарық дүниеден бақилық болу да табиғат 
заңдылығы. Бірақ, бұл өмірді әркім әртүрлі өткізеді емес 
пе? Өмірде өнегелі із, атадан балаға таусылмайтын мұра 
қалдырған данагөй бабаларымыз бен атаағаларымыз қазақ 
жерінде көптеп кездеседі.

«Қызылорда облысының білім 
бас қармасы» мемлекеттік меке
месі «мемлекеттікжеке меншік 
әріп тестік жобаларын жоспарлау 
жә не іске асыру қағидаларының» 
2пара графына сәйкес, «Колледж 
студенттерін Қызылорда қаласын
дағы жатақханадағы орынмен қам
тамасыз ету» мемлекеттік – жеке 
меншік әріптестік жобасы бойынша 
конкурстық рәсімдерді пайдалана 
отырып, жекеше әріптесті анықтау 
бойынша конкурс (бұдан әріжоба) 
өткізудің басталуы туралы хабарлай
ды.

1. Жобаның мақсаты:
Қызылорда қаласы колледж

дерінің 300ден кем емес студенттерін 
жатақханамен қамтамасыз ету.

Жобаны іске асырудың мына
дай нұсқалары қарастырылады:

 пайдалануға берілмеген құры
лысы аяқталмаған объектілерді іске 
қосуды қамтитын құрылыс жолымен.

 жеке серіктестің дайын ғима
ратын пайдалану жолымен.

2. Жобаның негізгі параметрлері 
мен талаптары:

1) жобаны іске асыру орны
Қазақстан Республикасы, Қызылорда 
облысы, Қызылорда қаласы

2) іске асыру кезеңі: 2019
2027жж., оның ішінде МЖӘ шартын 
жасасқан сәттен бастап 8 айдан артық 
емес пайдалануға беру, пайдалану 
кезеңі – 96 айдан кем емес.

3) жатақхана қуаты300 орыннан 

кем емес;
4) тұрғын үй бөлмесінен басқа 

коммерциялық үйжайлардың (үй
жайлардың) болуы:

5) Жекеше әріптес кірістерінің 
болжамды көздері:

Қазақстан Республикасы Білім 
және ғылым министрінің м. а. 2018 
жылғы 14 қыркүйектегі №464 бұй
ры ғымен бекітілген студенттерді, 
ма гистранттарды және докторанттар
ды жатақханалардағы орындармен 
қам тамасыз етуге мемлекеттік тап
сырысты орналастыру қағидаларына 
сәйкес жатақхананы қайта жаңарту 
кезінде)

 студенттерден алынатын жатақ
ханада тұрғаны үшін төлем

 пайдалану коммерциялық үй
жайларды, оның ішінде тапсыру, 
оларды жалға, сондайақ өзге де та
быс, коммерциялық қызметтен

6) МЖӘ шартында белгіленген 
талаптарға сәйкес мемлекеттік қолдау 
 қызметтердің кепілдік берілген 
көлемін тұтыну шарасы

7) Ережеге сәйкес кемінде 20 (жи
ырма) жыл мерзімге жатақханадағы 
жаңа орындарды пайдалануға бе ру 
және жатақхананың нысаналы мақ
сатын өзгертуге құқық ауырт палы
ғын тіркеу;

8) теңгерім ұстаушыжатақхана 
жекеше әріптестің меншігінде 
қалады;

9) жобаның техникалық күрделі 
және(немесе) бірегей тиістілігі:

3. Әлеуетті инвесторларға 
қойы латын талаптар:

«Мемлекеттікжекешелік әріп
тес тік туралы» ҚР Заңының 32ба
бында және конкурстық құжаттамада 
көрсетілген біліктілік талаптарына 
сәйкестігі

4. Жоба бойынша ұсыныстарды 
ұсынудың соңғы мерзімі: 22 қазан 
2019 ж.

Конкурстық құжаттаманың кө
шірмесін сағат 900ден 1300ге дей
ін және сағат 1500ден 1900ге дейін 
мына мекенжай бойынша алуға 
болады: Қызылорда қаласы, Сұлтан 
Бейбарыс көшесі, №1 құрылыс, 
«Қы  зылорда облысының білім бас
қармасы» мемлекеттік мекемесі, 328 
кабинет.

Конкурстық құжаттама тегін 
ұсынылады.

5. Байланыс деректері:
«Қызылорда облысының білім 

басқармасы «мемлекеттік мекемесі»
Мекенжайы: ҚР, Қызылорда 

обл., Қызылорда қаласы, Сұлтан Бей
барыс көшесі, № 1 құрылыс, каб.328

Анықтама үшін тел.: 8/7242 / 60
5460, факс: 605455. Электронды 
почта:Bilim@korda.gov.kz

Алпысбаев Ернат Ерғалиұлы, 
бөлім басшысы

Конкурстық өтінімдер салынған 
конверттерді ашу 2019 ж. «23» қазан 
сағат 15.00де жүзеге асырылады. 
№ 328. Толық ақпаратты байланыс 
деректері бойынша алуға болады.

«Колледж студенттерін Қызылорда қаласындағы жатақханадан 
орындармен қамтамасыз ету» МЖӘ жобасына бастамашылық ету 

туралы хабарлама»

Сұм ажалға дауа бар 
ма. Өткен 2018 жылдың 23 
қазанында бірімізге аяулы пер
зент, асыл жар, ардақты әке, 
қамқор ата болған Құдайберді 
Әб жа лиұлы Исаев елу жа сында 
бақилық са парға аттан ған еді. 
Сонан бері аққан судай, соққан 
желдей зымырап жыл өтіпті. 
Тағдырдың салғанына амалсыз 
мойынсұндық.

Аяулы азаматымызды аңсай
мыз, са ғынамыз. Сағымға айна
лып бара жатқан атасының асыл 
бей несін біз түгілі тоғыз жастағы 
сүйікті немересі Ханпадишах та 
айтып аузынан тастамайды. Құ
дайберді жолаушылар тасымал
дау қызметінде өз қолтаңбасын 
қал дырған қажырлы жан еді. Ен
дігі жерде қосағы Ләйлаға, ұлы 
Жақ сатқа, қызы Таңшол панға, 
не ме ресі Ханпадишахқа жүрім 
берсін.

Жылатып ойдажоқта 
жанжағыңды,

Аңсатып ұлқызың мен 
жан жарыңды.

Алланың бұйрығымен 
кете бардың,

Мәңгілік артқа тастап 
жалғаныңды.

Тынымсыз өмірөзен 
арнасында,

Болатын қасірет бұл 
жан басында.

Жұлдыздай түстің ағып 
жол үстінде,

Сол күзде елу деген 
ер жасыңда.

Жалғанда кім жетіпті 
арманына?!

Ажалдың кім көнбейді 
салғанына?!

Мекенің мәңгі бақи жұмақ 
болып,

Ғұмыр берсін артыңда 
қалғанына.

Марқұмның 4 қазанда сағат 
17.00де Арал қаласы, Зәуір 
Махатов көшесі №46 үйде 
қонақасысы, 5 қазан күні сағат 
13.00де сол қаладағы «Ханша
тыр» мейрамханасында жылдық 
асы болатынын барша ағайын
туыс, құдажекжат, нағашы
жиен, досжарандары мен көрші
көлемге хабарлаймыз.

Еске алушылар: анасы, 
зайыбы, ұлқызы, немересі 

және бауырлары.

Жайың болсын жұмақтаХабарландыру
«Сырдария1» кредиттік серіктестігі» ЖШС құрылтай

шылардың  кезектен тыс жалпы жиналысын 2019 жылдың 28 
қазан күні сағат 11.00де мына мекенжайда өткізетінін хабарлай
ды: Қызылорда облысы, Сырдария ауданы, Тереңөзек кентi, Абай 
Құнанбаев көшесі №38. 

Күн тәртібінде:
1. «Сырдария1» кредиттік серіктестігі» ЖШС құрылтай

шыларының қосымша тізім бойынша өз арыздарына сәйкес 
үлестерін сату, құрылтайшылар қатарынан шығару және 
қосымша тізімге сәйкес құрылтайшылар үлесінің бір бөлігін 
сату, жаңа құрылтайшыларды қосымша тізімге сәйкес қабылдау, 
жиналыстың қорытындысымен белгіленген Жарғылық ка
питалын бекіту туралы және осы өзгерістерді серіктестіктің 
Жарғысына, Құрылтай шартына енгізу, Әділет басқармасына 
тіркеу туралы.

2. «Сырдария1» кредиттік серіктестігі» ЖШС құрылтай
шыларын одан әрі қаржыландыруға «Аграрлық несие корпора
циясы» АҚнан жылдық 20 пайызға дейін, 20 сәуір 2046 жылға 
дейін ашылған несие желісін ұлғайтып, несие желісін бекіту 
туралы және осы несие желісін кепіл мүлікпен қамтамасыз ету 
мақсатында «Аграрлық несие корпорациясы» АҚ алдындағы 
міндеттемелерді орындауды қамтамасыз етуге кепілге серік
тестіктің балансындағы жеңіл автокөліктерді кепілге қоюға 
және сот рәсімінсіз сату құқығымен келісім беруі туралы және 
серіктестіктің депозиттік шотындағы ақша қаражатын кепілге 
қоюға, акцепсіз шығыстан шығару құқығымен келісім беру ту
ралы.

3. «Аграрлық несие корпорациясы» АҚ арқылы несиелендіруді 
рәсімдеудің жаңа басылымдағы  шарттары мен т.б. ережелерін 
бекіту туралы.

4. «Сырдария1» кредиттік серіктестігі» ЖШС  құрылтай
шылары арасында несие лимитін бөлу туралы.

Сонымен қатар құрылтайшыларға күн тәртібіне қосатын 
ұсыныспікірлеріңіз бар болса жиналыс ашылғанға дейін 10 күн 
ішінде серіктестікке ұсынуларыңызды, жиналысқа міндетті түрде  
қатысуларыңызды сұраймыз. 

«Сырдария1» кредиттік серіктестігі» ЖШС  әкімшілігі. 
(БИН: 040 540 001 348)

Хабарландыру
      
Қазақстан Республика

сы ның кейбір заңнамалық 
ак ті леріне көлік мәселелері 
бойынша өзгерістер мен то
лықтырулар енгізу туралы 
2019 жылғы 19 сәуірдегі 
№249VI Қазақстан Респуб
ли касының Заңына сәйкес 
та сымалдаушылардың Жо
лаушылар мен багажды ав
томобиль көлігімен тасы
малдау қағидасын сақталуын 
бақылау Көліктік бақылау 
инспекциясы құзыретіне 
берілді. Осыған орай, ав
томобиль жолдарында 
қауіпсіздікті және жолаушы
лар тасымалдаушыларымен 
кө лік заңнамасын сақтауын 
қам тамасыз ету мақсатында 
ағым дағы жылдың 23 қыр
күйек пен 23 қазан аралы
ғында жеңіл автомобиль 
(такси) және автобустарды 
бақы лау үшін «Назар аудар, 
жолау шы!» бақылау акциясы 
өткізіледі.                 

Қызылорда облысы 
бойынша көліктік бақылау 

инспекциясы.

Хабарландыру
ҚР Қоршаған ортаны 

қорғау министрінің 2007 
жылғы 28 маусымдағы 
№204ө бұйрығының 53 
жә не 55 тармағына сәй кес 
«UnProCom» ЖШС «Нұ
ралы кен орнын дағы №34, 
79, 83, 405 ұңғымаларына 
айдағыш желілер» жоба
сының «Қоршаған орта ны 
қорғау» бөліміне әлеу
меттік ескертулер мен ұсы 
ныстарды жазбаша жи нау 
жолымен  қоғамдық тың
дау жүргізеді. Жазбаша 
ұсы ныстар мен ескертулер 
келесі мекенжайда қабыл
данады: Қызылорда қ., 
Әлихан Бөкейхан көшесі, 
95, «UnProCom» ЖШС 
офисі. Телефон: +7702
4223015.

Хабарландыру
Шиелі ауданы әкімдігі Қазақстан Республикасы Ауыл шаруашылығы 

министрінің   2015 жылғы 19 наурыздағы №1804/245 бұйрығымен бекітілген 
Аңшылық алқаптар мен балық шаруашылығы су айдындарын және (немесе) 
учаскелерiн бекiтiп беру жөнiнде конкурс өткiзу қағидаларына сәйкес 
резервте тұрған балық шаруашылығына маңызы бар су айдындарын бекітіп 
беруге конкурс жариялайды.

Конкурстың өткізілетін уақыты мен орны:
Конкурс 21  қазан  2019 жылы   сағат 10.00 өткізіледі.
Өтетін орны: Шиелі кенті, Т.Рысқұлов көшесі №66, байланыс 

телефондары: 8(72432)4 2150, 42127; sx_shieli@mail.ru

Конкурсқа қойылатын балық шаруашылығы су айдындары және 
(немесе) учаскелерінің тізбесі

№
Су 

айдындарының 
атауы

Ауданы
(га)

Бекітіп 
беру 

мерзімі

Балық 
шаруашылығын 
жүргізу мақсаты

Жыл сайынға 
балықтандыру 
көлемі (дана)

1
Ханқожа 50 10 жыл Әуесқойлық 

(спорттық) 
балық аулау

8750

2 Қамыстыққан 30 10 жыл кәсіпшілік 5250
3 Соркөл 40 10 жыл кәсіпшілік 8750

4 Тарша 60                                                                    10 жыл кәсіпшілік 8750
5 Көктікөл көлі 58 10 жыл кәсіпшілік 10150
6 Ортақкөл 64 5 жыл қырылу қаупі 

бар су айдыны
11200

7 Жанаткөл 42 5 жыл қырылу қаупі 
бар су айдыны

7350

8 Ербол 5 10 жыл кәсіпшілік 875
9 Қалғандария 77 10 жыл кәсіпшілік 8750
10  Ақтайкөл 110 5 жыл қырылу қаупі 

бар су айдыны
19250

Конкурстық құжаттар топтамасын Шиелі кенті, Т.Рысқұлов көшесі №6  
үйден алуға болады.

Сонымен қатар, конкурстың тәртібі Қызылорда облысының табиғи 
ресурстар және табиғат пайдалануды реттеу басқармасының ғаламтор
ресурсында (www.tabigat.ekyzylorda.gov.kz) жарияланады. Конкурстық 
өтінімдерді қабылдау мерзімі – 2019 жылдың 20 қазаны  сағат 13.00ге дейін. 
Өтінім тігілген күйінде, нөмірленген беттерімен беріледі және соңғы беті қол 
қою арқылы және мөрмен куәландырылады (бар болғанда).

 Конкурстық комиссия.

Таза ауа – жанға дауа

Мұралық іс ашылды
Қызылорда қаласының жеке нотариусы Қалтайқызы Ақтолқын 2019 

жылдың  9 наурызында қайтыс болған, Қызылорда қаласы, Торайғыров 
көшесі №110 үйде тұрған азамат  Елькеев Джанабайдың атынан мұралық 
істің ашылғанын хабарлайды.

Мұрагерлер болса мына мекенжайға хабарласуын сұраймыз: 
Қызылорда қаласы, Торайғыров көшесі №80А/12, тел.: 8 701 122 99 93.

Қызылорда облысының кәсіпкерлер пала
тасы облыс тұрғындары үшін АҚПАРАТТЫҚ 
ҚЫЗМЕТ ҰСЫНАДЫ. Кәсіпкерлерді ақ
параттық қамту қызметі әрекет етуші және 
кәсіпті жаңадан  бастаған кәсіпкерлерге, соны
мен қатар кәсіпкерлік бастамасы бар тұрғындарға 
облыстың барлық аудандарында орналасқан 
Кәсіпкерлерді қолдау орталықтарында 
көрсетіледі.

Келесідей қызмет түрлері ұсынылады:
1) Орта және шағын кәсіпкерлікті, кәсібін 

жаңадан бастағысы келетін тұрғындарды 
мемлекеттік қолдау жайлы ақпараттандыру;

2) Шағын және орта кәсіпкерлік субъектілерін 
қолдаудың «Бір терезе» ұстанымы негізінде 
мемлекеттік қаржылай емес көмек түрі;

3) Орта және шағын кәсіпкерлік, жаңадан бас
талатын кәсіпкерлік субъектісіне мемлекеттік 
қаржылай емес көмекті функциональды түрде 
жүзеге асыру;

4)  Қаржылай емес көмекті алу үшін шағын 
және орта кәсіпкерлерден және кәсіпкерлікті 
жаңадан бастағысы келетін тұрғындардың ары
зын жинау;.

5)   Кәсіпкерлікпен айналысу үшін, оны ашу 
және жүргізуге кеңес беру қызметі;

6)   Қаржы институттарымен жұмыс жасау 
талаптарын түсіндіру.

ҚЫЗМЕТТЕР АҚЫСЫЗ ТҮРДЕ 
КӨРСЕТІЛЕДІ.  

Кәсіпкерлікті қолдау орталықтарының 
мекенжайлары:

Арал ауданы – Арал қ., Бақтыбай батыр ксі, 
№46 үй, тел.:8/72433/79199;

Қазалы ауданы –  Әйтеке би кенті – Әйтеке 
би ксі,  №9 үй, тел.:8/72438/79243;

Қазалы ауданы –  Қазалы қаласы – Жалаңтөс 
баһадүр ксі,  №23 үй, тел.:8/72433/79199;

Қармақшы ауданы – Жосалы кенті, 
Көшербаев ксі, №36 үй, тел.:8/72437/79120;

Жалағаш ауданы –  Жалағаш кенті, Қазыбек 
би ксі, №47 үй, тел.:8/72431/79199;

Сырдария ауданы – Тереңөзек кенті, Қонаев 
ксі, № 12 А үй, тел.:8/72436/79179;

Шиелі ауданы –  Шиелі кенті, Рысқұлов 
ксі, №5 үй, тел.:8/72432/79255;

Жаңақорған ауданы –  Жаңақорған кенті, 
А.Иманов ксі, №171 үй, тел.:8/72435/79120;

Қармақшы ауданы – Байқоңыр қаласы, 
Абай даңғылы №16, тел.:8/33622/23527.

Анықтама үшін телефон: 400874, 400202
СallCenter  1432

Хабарландыру

БАС ДИРЕКТОР
Аманжол ОҢҒАРБАЕВ

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Меншік иесі

жауапкершілігі шектеулі серіктестігі

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Қызылорда облыстық «Сыр бойы» газеті 
ҚР СТ ИСО 9001-2009 «Сапа менеджменті 
жүйесі» талаптарына сәйкес сертификатталған. 
Авторларға қаламақы тапсырыс  бойынша төле-
неді, қолжазба өңделеді және қайтарылмайды. 
Жариялымдар газеттің 
түпкілікті көзқарасын білдірмейді. 
“АҚ” - ақылы қызмет. 
Жарнама мазмұнына жарнама беруші жауапты.

Редакция мекен-жайы: Қызылорда қаласы, Бейбарыс Сұлтан көшесі, 4 “А”. Таралымы 29544          Тапсырыс №1508

Газет редакцияның компьютер орталығында қатталып, 
“Сыр медиа” ЖШС өз баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

e-mail: syrboyi@yandex.kz   /   www.syrboyi.kz Кезекші редактор  Мөлдір ҚАЛЫМБЕТ

КӨКЕЙКЕСТІ ТУРНИР

«Сыр бойы», «Кызылординские вести», 
«Ақмешіт апталығы», «Ақмешіт жастары» 
және ауданның барлық басылымдарына 
хабарландыру орналастырғыңыз келсе:  
70-00-52  телефон ы арқылы байланысуға 

болады. 
E-maіl: smjarnama@mail.ru

Құрметті оқырман!
Облыстық «Сыр бойы» және «Ақмешіт 

жастары» газеті жалпыхалықтық латын қарпіне 
үйретуді бастады. Бүгін сабақтың – он төртінші күні.
Сонымен Қызылорда облысының тілдерді оқыту 

орталығы мамандарының Қазақ әліпбиін латын графи
касына 2025 жылға дейін кезеңкезеңмен көшіру жөніндегі 
республикалық ісшаралар жоспарын жүзеге асыру мақ
сатында дайындаған «Жаңа қазақ әліпбиінде жазуға дағды 
қалыптастыратын жұмыс дәптерін» белсенді орындауға 
шақырамыз. Ұсынылған әдістемелік құрал латын графикасына 
негізделген қазақ әліпбиінің әріптерін жазуға үйретеді. 
Графикалық тапсырмаларды орындау арқылы тіл үйренуші 
әріптерді дұрыс жазуды және олардың байланысын ажыратуды 
меңгереді. 

Берілген тапсырмалардың жауаптарын tilortalyk_kzl@mail.
ru (тел.: 700681) электронды поштасына жолдап, марапатқа ие 
болыңыздар!

Qurmetti oqyrman!
Qyzylorda oblysynyń tilderdi oqytý ortalyǵy mamandarynyń 

Qazaq álipbıin latyn grafıkasyna 2025 jylǵa deıin kezeńkezeńmen 
kóshirý jónindegi respýblıkalyq issharalar josparyn júzege asyrý 
maqsatynda daıyndaǵan «Jańa qazaq álipbıinde jazýǵa daǵdy qa
lyptastyratyn jumys dápterin» belsendi oryndaýǵa shaqyramyz. Usy
nylǵan ádistemelik qural latyn grafıkasyna negizdelgen qazaq álip
bıiniń áripterin jazýǵa úıretedi. Grafıkalyq tapsyrmalardy oryndaý 
arqyly til úırenýshi áripterdi durys jazýdy jáne olardyń baılanysyn 
ajyratýdy meńgeredi. 

Berilgen tapsyrmalardyń jaýaptaryn tilortalyk_kzl@mail.ru (tel.: 
700681) elektrondy poshtasyna joldap, marapatqa ıe bolyńyzdar!

Jumys dápteri
Atyjóni:__________________________________________________

Ll
1.Áripti  jazyńyz

L________________________________________________________
____________________________________________________________
_____________________________________________________________

L________________________________________________________
____________________________________________________________
_____________________________________________________________

2. Sózderdi oqyńyz. Qajetti áripti jazyńyz.
_aq,  _aıyq,  _atyn,  _ashyn,  _ajdaý,  _astaý,  _áńgi,  _ebiz,  _ezde,  _úpil 

, _aýazym,  bi_im,  e_gezek,  sa_aq,  ba_ta.

3. Sóilemdi kóshirip jazyńyz.
Basqalardy úrete júrip biz ózimiz úırenemiz.

____________________________________________________________
____________________________________________________________
_____________________________________________________________

Eshteńe týraly suramaıtyn adam eshteńe úırenbeıdi.
____________________________________________________________
____________________________________________________________
_____________________________________________________________

Mı oılaǵandy  til tyndyrady.
____________________________________________________________
____________________________________________________________
_____________________________________________________________

4. Sýretterdi sıpattap sózben jazyńyz.

____________________________________________________________
____________________________________________________________
____________________________________________________________
____________________________________________________________

5. Sýretti sıpattańyz.

____________________________________________________________
____________________________________________________________
____________________________________________________________
____________________________________________________________
____________________________________________________________
____________________________________________________________

LATYN QARPІN ÚIRENEMІZ

Жоқты бар, барды жоқ етуші 
Алла Тағала – барша ризықтар
дың Иесі! Оны адамзатқа дү
ние арқылы береді. Біреуге аз, 
біреуге көп, біреуге жеңіл не 
ауыр жолмен келеді. Әнімен 
де, сәнімен де, есіл еңбегі, арам 
ниеті, маңдай тері, білектегі 
күшімен тауып жатқандар да 
бар. Сайып келгенде, адам дү
ниені тілімен не зілімен таба
ды. 

Өрісімізде еркін өрісте
генімізге отыз жыл өтті, нен
дей жетістіктеріміз бар? Ал
лаға шүкір, жеткен жерімізден 
тапқан табыстарымыз әлбет
те баршылық. Алайда, көзге 
шоқтай басылатын бір ғана 
жайт – халықтың рухани дең
гейі. Бір адамға бақандай отыз 
жыл – кешегі күнін бүгінімен 
барынша салыстырып, ара жі
гін анықтайтын уақыт. Өзөзін 
қай жағынан болсын дамытып, 
отызға келген ұрпағына өзін 
дәлелдейтін әжептәуір мерзім. 
Мүмкін, елу жылда ел жаңаға 
салынып, бүгінгінің жемісін 
жиырма жылдан кейін күтетін 
шығар. Әйтсе де, өз ісіне бүгін 
есеп бере білгені дұрыс. 

Қазір кімді болмасын, нені 
болмасын, іздеген дүниеңді 
әлеуметтік желіден табасың. 
Тек, оның пайдасынан зияны 
көбірек. Бір қызығы, желіге 
байланған жылқылардай, қол
дары сәл қалт етсе, кез келген  
отбасы бүкіл тайлытұяғымен 
ұялы телефонға шұқшиып, ал
тын уақыттарын сарп етеді. 
Тіпті, бірінбірі аңдыған мы
сық пен тышқанның алаңын
дай. Туыстуған, көршіқолаң, 
жекжатжұрағат, абысынажын, 
қайынбалдыз, танысбіліс, сы
ныптастоптас, құрбықұрдас, 
басшыжұмысшы, әншікүйші, 
бишіжыршы, сыншымінші, 
тағысын тағылардың жиырма 
төрт сағаттық ғұмыры зертте
летін жер. Өзінше сараптама 
беретін жаппай талдау орта
лығы. Ең сорақысы, жырқыл
дың, ғайбат пен күнәнің отаны. 
Ал, ондағы пікірлер – ақ ит 
пен көк иттің майданы. Тіп
тен қынжылтатыны, өмірлік 
бақытын жанұясынан емес, 
сол ғаламтордан іздейді. Отба
сыда бірбірімен шүйіркелесіп 
сөйлесу, құпия сырласу, әңгіме 
сұхбаттасу жоқтың қасы бол
ды. Мұхаммед (с.ғ.с) пайғам
барымыздың жолын жолдаған 
кезіндегі атабабаларымыз өз 
әулетіне аса мән беріп, жыр ай
тысып, келешекті болжап, өт
кенін бүтіндеу үшін, бірбірінің 
жүзін көруге, қабағын тануға 
дөңгелене молдас құрушы еді. 
Ал, бүгінгі біздер жекежеке, 
өз беттері, дара ой, құпияда. 
Сол құпия қапияда қалдыруда. 
Міне, отыз жылда халықтың өз 
бетімен өрбіген жетістік дең
гейі. Сонда отыз жылда оңал

масақ, елу жылда қалай жаңа
рамыз? Көш жүре түзелетіні 
рас. Оған қанша уақыт керек 
өзі? 

Көп түкірсе көл демекші, 
еліміздегі мешіт имамдары мен 
иманды азаматтар бір жеңнен 
қол, бір жағадан бас шығаруда. 
Жағдайсызға сая жасап, көп ба
лаға баспана тұрғызып, әлау
қатына көмек, киер киімі мен 
ішер асына дейін тасып беріп 
жатыр. Қалай ойлайсыздар, осы 
тоқшылық адамдарды жалқау
ландырған жоқ па? Ең болмаса, 
өзіне өмір берген Құдай Таға
лаға сол өмірін сеніп тапсы
рып, оған күніне бес рет иіліп 
намаз оқуды, шүкірлік етуді 
әлдеқандай зор бейнет көретін 
тәрізді. Халықтың санасы руха
ни жаңғыруды неліктен қабыл
дамай келеді? 

Қазақтың ұлы Төле биі үш 
ақылды өсиет етті. Соның бірі 
– тапқан дүниеңмен мақтанбау. 
Бұл өз дәуіріндегі бір батырдың 
алтын пышағын жұртқа мақта
на көрсеткенде айтқаны. Десек 
те, бүгінде бәрінің қолы майлы 
емес. Әрине, байқуатты болу 
немесе жұрттан озу шарт емес. 
Бірақ, арамызда күні бүгінге 
дейін мына заманауи өркениет
ті көрмеген жандар баршылық. 
Қымбат көйлек демейін, пұл 
шүберектің түсін көрмей, оның 
иісін сезбейақ таза ауа мен 
жазира даланың алақанында 
қанненқаперсіз түтінін түтетіп 
отырған отбасылар бар. Ал, 
олардың рухани тазалықтағы 
келелі өсімтал ұрпағының кө
кейінде не бар, кім біледі? 

Қазір әнсәнімен дүние 
табу шылардың қайқайсысы 
болсын, мінген көлігін, сыйға 
тартқан гүлін, сатып алған шү
берегін елдің алдына шығарып 
«Менің тапқан дүнием, жеткен 
шыңым осы» деп, әлеуметтік 
желіні ұршықша иіріп отыр. 
Біреудің жиған дүниесіне жа
мандық тілеуден сақтасын. 
Алайда, бұл істерін кімдер 
көруде, ол басқаларға үлгі ме 
әлде күлкі ме? Ол біреуге қуа
ныш па әлде қайғы ма? Бұдан 
кімнің көңілі тасыды, кімнің 
жүрегі жасыды? Осы жағын 
неге ойламайды? Мұндайды 
тұрмысы төмен отбасылар да 
істегісі келеді. Оларға Алла 
бермеді, мүмкін сынағы болар, 
мүмкіндігі жоқ шығар. Біле 
білсеңіздер, бұдан жүректерге 
пәстік ұялауда, қызғаныш пен 
көреалмаушылық туындап, 
тағдырлар толқуда. «Менің де 
ән айтқым келеді», «Менің де 
қызым қымбат көйлек кисе 
екен» немесе «Менің де ұлым 
көлікті болсын» деген ойлар 
шарықтап, шаңырақтарда ой
ран салуда. Яғни әйелі күйе
уінің, күйеуі болса әйелінің 
кемістіктерін бірінің бетіне 
бірі басып, Алла алдындағы 

құнсыз қалып кететін қадірсіз 
дүниеге еліктеуден өз берекет
терін өздері алып, жанұясының 
шыр қын бұзып, жамандыққа 
бет алуда. Мүмкін кінәрат әр 
адамның өзінде шығар. Де
генмен, таяқтың екі ұшы бар 
емес пе, осындай жағдайларға 
себепкер болу негізінде кімге 
жақсы? Бәлен мыңға шаш та
ратып, бет жүзді әсемдету мәң
гіліктің сұлулығына жатпайды. 
Кезінде айнаға қарап, өзінің 
сәнсалтанатына масаттанып, 
мақтанып отырған әйгілі Харун 

Рашидке перденің артына жа
сырынған қызметшісі «Сіздің 
осы сұлулығыңыз мәңгілікке 
сақталса ғой» дегені бар. Ен
деше, ешбір жанның көңіліне 
көлеңке болмаған жөн. Бұған 
дін шариғаты немесе үлкен 
даналық қажет емес. Жүректе
гі уыстай иман, Құдай берген 
сәл сана болса жеткілікті. Осы 
тұрғыдағы паш етілген мақтан 
істер Құдай дүние бергенімен, 
ақылдан кемдеу еткенді көрсе
теді. Сонша жеңіл жолмен кел
ген дүние сонша жеңілдікпен 
тарап, не тұқымына, не өзіне 
пайда бермейтіні өмір тарихтан 
айқын. Дүниесін мақтан ету, 
онымен елдің алдында дара
лану – мейір сіздік, қадірсіздік, 
мәдениетсіздік. Шариғат шар
тында бұған тыйым бар. Мұ
хаммед (с.ғ.с) пайғамбарымыз 
қызылсары киім киюді және 
тәкаппарлықпен елден оқшау
ланып, өзін көпшіліктен артық 
санауды шайтан істері екендігін 
меңзеген. Халқымыздың «Жа
ман жегенін айтады» деген
дей, имам Ғазали (р.ғ) «Адам 
ішкенжегенімен мақтанса, ол 
адамның құны сол тағамнан 
шығатын нәрсеге тең» дегені 
бар. Мүмкін осындай елік
теу, адами қасиеттің жоғалуы, 
шынайы жүректердің қараюы, 
түкке дарымай қадірсіз болуы, 
басына қайғықасірет алып ке
луі, құнсыз дүниенің шарықтап 
кетуі қиямет белгілерінен бо
лар. Десек те, мақтану жаман 
қылық. Өйткені, қазіргі заман
да адамды елдің алдына шыға
ратын бір ауыз ән мен бір бет
тегі сән болып қалды. Себебі, 
тұқымнан тұқымға емес, көше 
кезген адамның таққа шығуы, 
елдің көзі үшін жымия сурет
ке түсу, бай байға, су сайға де
гендей, табиғаттың бұзылып, 
көрінген жерден су шығып, 
көрінген жерді ну басып, кеше
гі жаяу адамның бүгінде сәлем 
бермей қалуы қиямет белгілері
нен деп түсіндіріледі. 

Дінтанушы ретінде мектеп
терге жиі барып, ұжым қызмет
керлері, оқушылармен кездесіп 
тұрамын. Бір кездесуде «Бұл 
мектептің ішінде бір әулие бар» 
дегенімде, баршасы оның кім 
екендігіне ойланып, әркім өзін 
топшылап, ақырында таппады. 
Ол дара қасиетті адам – оны 
ешкім елемейді, еңбегін баға
ламайды, оған басшылар ұр
сып, оқушылар менсінбей қа
райды. Киімі қарапайым, жүзі 
игі, қабағында кірбің, жұмысы 
адал абзал жан. Оның әлеумет
тік желісі жоқ, балаларында 
бастыр малы ең арзан ұялы те
лефон. Ол кім десеңіздер, еден 
жуушы апайлар, аналар!   

Нұрлан қажы 
БАЙЖІГІТҰЛЫ, 

дінтанушы, имам.

Құмырсқаның көйлегі
Бірде ауылдан қалаға келген бір кейуана қатарынан 

самсаған дүниелік заттарды қария көзімен барлап шығып: 
«Мына құмырсқаша құжынаған базарда құмырсқаның 
көйлегі ғана жоқ екен. Одан басқаның бәрі бар» дегені 
бар. Расында, Құдайға сансыз шүкірлер, басымызда 
тоқшылық дәурен. Нені қалайсың, не кием, қандай тағам 
жейін демейсің, таңдауға қарай түр-түрімен жанға керек-
тінің бәрі бар. Дегенмен, өмірін кездемемен өлшеп, адамды 
топшылай алмаймыз. Солай болғанымен, осынша қап-
таған дүниелер ортасында адамдардың қабақтары қатулы, 
жүздері жабырқау лы. Сонда жүректері нені аңсайды, нені 
қорек етуде, жыртығын немен жамап жүр? Жалпы, бар-
шылық адамзатқа не беруде, білеміз бе? Шиелі  аудандық 

ішкі саясат бөлімінің 
басшысы Жібек Бай
мұратова мен ау
дандық шахмат 
фе дерациясының пре
зи денті Болат Күлім
бет талантты тұл ғаның 
жас тарға тартымды 
тәлімін әсерлі әңгіме
леп, турнирді ашып 
берсе, марқұмның 
ағасы Алтай Шәуке
баев пен апасы Ұрза
да Шәкірқызы да сөз 
алып, естеліктерімен бөлісті. 

Мәлік Маханов саналы ғұ
мырында белсенді еңбек ету
мен қатар спорттың шахмат 
түрімен шұғылданды. Аудан на
мысын қорғаумен қатар кейінгі 
жастарға үлгі көрсеткенді. 

Турнирге 19 жастан бастап 
шахмат ойынының жанашыр
лары қатысты. Солардың бірі – 
жаңақорғандық Жасұзақ  Аман
баев ең қарт ойыншы. Ал Ақнұр 

Жансерікқызы есімді қатысушы 
19 жаста. Турнир соңында шах
маттан тапқыр ойы мен жүйрік 
шабысының арқасында көзге 
көрінген ойыншылар бағалы 
сыйлықтармен марапатталды. 
Бірінші орынды жаңақорғандық 
Ерсерік Әділет, екінші, үшінші  
орындарға шиеліліктер Омар
шайх Болат пен Бекболат Ми
замбаев тұрақтады. 

Н.НАЗЫМХАНҰЛЫ.
Шиелі ауданы.

Тақта үстіндегі 
тартыс

Шиелі кентіндегі № 46 Пушкин атындағы мек-
теп-лицейде спорт жанашыры, шахматтан бірнеше мәрте 
аудандық, облыстық турнирлердің жеңімпазы болған 
Мәлік Махановты еске алуға арналған облыстық турнир 
өтті. Бәсекеге Қызылорда қаласы мен Жалағаш, Шиелі, 
Жаңақорған аудандарынан және Кентау қаласынан 30-ға 
жуық үміткерлер келіп, өзара бақ сынасты. 

Қызылорда облысының 
кәсіпкерлер палатасы «Кәсіп-
керлер үшін сервистік қол-
дау»  компонентінің жүзеге 
асырылып жатқандығын ха
барлайды.

 Төмендегі қызмет түр-
лері онлайн түрде www.
services.atameken.kz порта-
лы арқылы көрсетіледі: 

1. Бухгалтерлік және салық 
есептілігін жүргізу, сондайақ 
статистикалық есептілікті жа
сау қызметтері;

2. Кеден рәсімдері бойын
ша қызметтер;

3. Кәсіпкерлердің және 
кәсіпкерлік бастамасы бар 
тұрғындардың өтінімдерін 
сүйемелдеу;

4. Заң қызметтері;
5. Маркетинг сұрақтары 

бойынша қызметтер;
6. Ақпараттық технология

лардың қызмет көрсетуі сала
сында кеңес беру қызметтері;

7. Мемлекеттік сатып алу
лар, ұлттық компаниялар мен 
жер қойнауын қолданушы
лардың сатып алулары бо
йынша қызметтер;

8. Мемлекеттікжекешелік 
әріптестік саласындағы қыз
меттер.

Сондай-ақ, Қызылорда 
қаласындағы Кәсіпкерлер-
ге қызмет көрсету орта-
лығында төмендегі қызмет-
терді офлайн түрде алуға 
болады:

1. Бухгалтерлік және 
салық есептілігін жүргізу, 
сондайақ статистикалық 
есептілікті жасау қызметтері;

2. Кәсіпкерлердің және 
кәсіпкерлік бастамасы бар 
тұрғындардың өтінімдерін 
сүйемелдеу;

3. Маркетинг сұрақтары 
бойынша қызметтер.

Толығырақ мәліметті Қы
зылорда қаласы, Желтоқсан 
көшесі, 12 мекенжайында ор
наласқан Қызылорда облысы
ның кәсіпкерлер палатасының 
Кәсіпкерлерге қызмет көрсету 
орталығынан алуға болады.

Қызылорда облысы
ның кәсіпкерлер палатасы
ның аудандарда орналасқан 
фи лиалдары жанындағы 
Кәсіпкерлікті қолдау орта
лықтарында қызмет түрлері 
кәсіпкерлердің өтініштеріне 
сәйкес ұсынылады.

Кәсіпкерлікті қолдау ор-
талықтарының мекен-жай-
лары:

Арал ауданы – Арал қ., 
Бақтыбай батыр ксі, №46 үй, 
тел.:8/72433/79199;

Қазалы ауданы –  Әйтеке 
би кенті – Әйтеке би ксі,  №9 
үй, тел.:8/72438/79243;

Қазалы ауданы – Қа
залы қаласы – Жалаңтөс 
баһадүр ксі,  №23 үй 
тел.:8/72433/79199; 

Қармақшы ауданы – Жо
салы кенті, Көшербаев ксі, 
№36 үй, тел.:8/72437/79120;

Жалағаш ауданы –  Жа
лағаш кенті, Қазыбек би ксі, 
№47 үй, тел.:8/72431/79199;

Сырдария ауданы – Те
реңөзек кенті, Қонаев ксі, № 
12 А үй, тел.:8/72436/79179;

Шиелі ауданы – Шиелі 
кенті, Рысқұлов ксі, №5 үй, 
тел.:8/72432/79255;

Жаңақорған  ауданы 
–  Жаңақорған кенті, 
 А.Иманов ксі, №171 үй, 
тел.:8/72435/79120;

Қармақшы ауданы – Бай
қоңыр қаласы, Абай даңғылы 
№16, тел.:8/33622/23527.

Анықтама үшін телефон: 
400874, 400202

СallCenter  1432

Хабарландыру

Жарамсыз деп есептелсін
«ШалқияБейкен» Компаниясы» ЖШС (БСН 060640010683) 

Жарғысының (мемлекеттік және орыс тілінде) түпнұсқасы мен 
мөрінің жоғалуына байланысты жарамсыз деп есептелсін.


